Монгол Улсын Их Хурлын 2011 оны намрын ээлжит чуулганы Төрийн байгуулалтын байнгын хорооны 2011 оны 12 дугаар сарын 22-ны өдөр /Лхагва гариг/-ийн хуралдаан 16 цаг 55 минутад Төрийн ордны “Б” танхимд эхлэв. 

Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулан хуралдааныг даргалав.
Хэлэлцэх асуудалтай холбогдуулан Улсын Их Хурлын гишүүн Ч.Сайханбилэг үг хэлэв.

Хуралдаанд ирвэл зохих 21 гишүүнээс 15 гишүүн ирж, 71.4 хувийн ирцтэй байв. Үүнд:

Чөлөөтэй: Н.Алтанхуяг, Су.Батболд, Д.Дондог, Э.Мөнх-Очир.
Өвчтэй: Д.Одхүү.

Тасалсан: Ц.Батбаяр.

Нэг. Сонгуулийн автоматжуулалт машины талаарх Сонгуулийн ерөнхий хорооны танилцуулга 

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Д.Содномцэрэн, тус хорооны ажлын албаны дарга Д.Баяндүүрэн, Интерактив хязгаарлагдмал хариуцлагатай компанийн ерөнхий захирал Б.Ууганбаяр, мөн компанийн ахлах програмист Б.Батзангиа, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж, З.Нямцогт нарын бүрэлдэхүүнтэй ажлын хэсэг байлцав.
Сонгуулийн ерөнхий хорооны танилцуулгыг Сонгуулийн ерөнхий хорооны дарга Н.Лувсанжав, Сонгуулийн автоматжуулалт машины талаарх танилцуулгыг Интерактив хязгаарлагдмал хариуцлагатай компанийн ерөнхий захирал Б.Ууганбаяр нар хийв. 
Танилцуулгуудтай холбогдуулан Улсын Их Хурлын гишүүн Л.Болд, З.Энхболд, Н.Энхболд, Д.Энхбат, Л.Гүндалай, Ө.Энхтүвшин, Д.Очирбат, Д.Загджав, Э.Бат-Үүл, Г.Занданшатар нарын асуусан асуултад Сонгуулийн ерөнхий хорооны дарга Н.Лувсанжав, Интерактив хязгаарлагдмал хариуцлагатай компанийн ерөнхий захирал Б.Ууганбаяр нар хариулж, тайлбар хийв. 

Улсын Их Хурлын гишүүн Н.Энхболд, З.Энхболд, Ч.Сайханбилэг, С.Ламбаа, Л.Гүндалай, Д.Энхбат, Э.Бат-Үүл, Р.Раш, Л.Болд, Ц.Нямдорж, Д.Загджав, Д.Лүндээжанцан, Г.Занданшатар нар үг хэлэв.

Ж.Сүхбаатар: Сонгуулийн автоматжуулалт машины талаарх танилцуулгыг хувилбартайгаар дахин яаралтайгаар Улсын Их Хурлын Төрийн байгуулалтын байнгын хороонд эргэж танилцуулахыг Сонгуулийн ерөнхий хороонд үүрэг болгохыг дэмжиж байгаа гишүүд гараа өргөнө үү.  

Зөвшөөрсөн

 9


Татгалзсан 

 2


Бүгд


11


Гишүүдийн олонхийн саналаар дэмжигдлээ. 
Уг асуудлыг 18 цаг 55 минутад хэлэлцэж дуусав. 

Хоёр. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай, Үндэсний их баяр наадмын тухай хуульд нэмэлт оруулах тухай хуулийн төслүүд /анхны хэлэлцүүлэг/ 

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.
Хуулийн төслүүдтэй холбогдуулан Улсын Их Хурлын гишүүдээс асуулт гараагүй болно. 
Улсын Их Хурлын гишүүн С.Бямбацогт, Ө.Энхтүвшин, Н.Батбаяр нар үг хэлэв.

Ж.Сүхбаатар: Улсын Их Хурлын гишүүн С.Бямбацогтын гаргасан саналыг дэмжиж байгаа гишүүд гараа өргөнө үү.  

Зөвшөөрсөн

Татгалзсан 

11


Бүгд


11


Гишүүдийн олонхийн саналаар дэмжигдсэнгүй. 

Улсын Их Хурлын гишүүн С.Бямбацогт цөөнх болов.


Уг саналтай холбогдуулан Улсын Их Хурлын гишүүн Г.Занданшатар санал хэлэв.

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг хийхийг дэмжиж байгаа гишүүд гараа өргөнө үү.  

Гишүүдийн олонхийн саналаар дэмжигдлээ. 
Үндэсний их баяр наадмын тухай хуульд нэмэлт оруулах тухай хуулийн төслийн анхны хэлэлцүүлэг хийхийг дэмжиж байгаа гишүүд гараа өргөнө үү.  

Гишүүдийн олонхийн саналаар дэмжигдсэнгүй. 

Улсын Их Хурлын гишүүн Э.Бат-Үүл, Ч.Сайханбилэг нар цөөнх болов.

Байнгын хорооноос гарах санал, дүгнэлтийг Улсын Их Хурлын гишүүн Р.Раш Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 19 цаг 15 минутад өндөрлөв. 

Тэмдэглэлтэй танилцсан:

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ж.СҮХБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ







Б.НАРАНТУЯА
МОНГОЛ УЛСЫН ИХ ХУРЛЫН 2011 ОНЫ НАМРЫН ЭЭЛЖИТ
ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ
2011 ОНЫ 12 ДУГААР САРЫН 22-НЫ ӨДӨР /ЛХАГВА ГАРИГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 16 цаг 55 минутад эхлэв.


Ж.Сүхбаатар: 2011 оны 12 дугаар сарын 22-ны өдрийн хуралдаанаа эхэлье. Бид нар өмнө нь төлөвлөсөн байсан. Хэлэлцэх асуудалдаа оруулах гээд. Оруулж ярина гээд. Тэгээд энэ бол Сонгуулийн ерөнхий хорооны танилцуулгыг сонсох тухай асуудал байгаа. За, энэ та бүхэн мэдэж байгаа. Сонгуулийн автоматжуулсан системийн тухай хууль гэж гарч хүчин төгөлдөр мөрдөгдөөд эхэлж байгаа. Энэ хууль дээр зааснаар бол Улсын Их Хурлын холбогдох Байнгын хороотой зөвшилцөнө гэсэн ийм техник технологийн шийдэл талаасаа бол зөвшилцөнө гэсэн ийм заалттай байдаг. Бид нар урьд нь Улсын Их Хурлаар Сонгуулийн ерөнхий хороонд энэ санал тоолох, автоматжуулсан машин авахтай холбоотой гэрээ байгуулах эрхийг өгсөн байсан. Тэгэхээр одоо энэ ажлын явц байдал ямар байгаа вэ? Мөн энэ дээр сонголт дээр Сонгуулийн ерөнхий хороо ямар санал танилцуулах гэж байгаа гэдэг энэ талаар мэдээлэл сонсож зөвшилцөх юм байгаа юм. 


Ч.Сайханбилэг: Сүхбаатар дарга аа, хэлэлцэх асуудлаар санал хэлье, тэгэх үү?

Ж.Сүхбаатар: За, тэгье. 

Ч.Сайханбилэг: Өнөөдөр Их Хурлын даргаас бас чуулганы хуралдааныг завсарлуулж байгаад бид нар Төрийн байгуулалтын байнгын хороогоо хуралдуулж байгаа. Тийм учраас бас нэгэнт чуулганы нэгдсэн хуралдаан завсарлага авч ач холбогдол өгч хуралдаж байгаа учраас. Хоёрт, цаг хугацааны хувьд бид нар бас үнэхээр чагтанд ороод байгаа. Юу гэхээр ирэх 4 дэх өдрийн чуулганы нэгдсэн хуралдааны өдөр бол 29 байгаа. Тэгээд өнөөдөр бид нар хэлэлцэх эсэхийг нь шийдсэн. 29-ний өдрийг бүх нийтийн амралтын өдөр болгох энэ төсөл өөрөө өнөөдрийн чуулганы нэгдсэн хуралдаанаар дэмжигдсэн учраас дараа нь бид нар анхны хэлэлцүүлгийг нь явуулахад 29-ний өдөр өөрөө чуулганы нэгдсэн хуралдаан хуралдан хамгийн эхнийх нь өөрөө 4 дэх өдөр таараад байгаа учраас амралтын өдөр болох гэж байгаа өдрөө чуулган энэ шийдвэрээ гаргахад бол цаг хугацааны хувьд оройтох гээд байгаа юм. Тийм учраас энэ хурлынхаа мэдээллийнхээ араас залгуулаад энэ 29-нийг амралтын өдөр болгох тэр хуулийнхаа төслийн анхны хэлэлцүүлгийг хийгээд өгөөч ээ гэж Байнгын хорооны даргаас хүсэж байгаа юм. Төрийн байгуулалтын байнгын хороо өөрөө хуралдаж байгаа учраас. Баярлалаа. 

Ж.Сүхбаатар: За, хэлэлцэх асуудал дээр санал гаргаж байна шүү дээ. Тэгэхээр гишүүд бол саяын Сайханбилэг даргын хэрэв саналыг хүлээж авна гэвэл нэгд, санал тоолох техник хэрэгслийн тухай Сонгуулийн ерөнхий хороонд танилцуулах, хоёрт, Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төсөл, Үндэсний их баяр наадмын тухай хуульд нэмэлт оруулах тухай хуулийн төсөл, Н.Батбаяр гишүүний гэсэн анхны хэлэлцүүлгийг хийх ийм санал хоёр дахь асуудал болгож оруулахаар ийм санал гаргаж байна л даа. Тэгээд энийг дэмжиж байна уу? За, манай Байнгын хорооны 9 гишүүн байна, тийм ээ? Ойрхон байгаа гишүүдээс дууд даа. Ж.Батсуурь гишүүн.

Ч.Сайханбилэг: Тийм. Оруулаад явъя. Тэгээд хоёрдугаар асуудал эхэлж байх үед хоёр гишүүн нэмэгдээд ирэх байлгүй дээ. 

Ж.Сүхбаатар: Түрүүн Ж.Батсуурь гишүүн байсан шүү дээ. Тийм. Р.Раш гуай. Д.Лүндээ дарга яаж байна? Сая өрөөндөө байсан биз дээ? Насаа, сая Лүндээ дарга дуудаарай гэсэн гэж байна. За, яах вэ, хоёр дахь асуудал дээр тэгье гэж үү? За, тэгвэл тэгье. 

Эхлээд Сонгуулийн ерөнхий хорооны танилцуулгаа сонсъё. Тэгээд түрүүний гаргасан хэлэлцэх асуудал дээр нэмж оруулъя гэсэн асуудлыг. Одоо юу? Танилцуулга явж байя. За, одоо яаж байна? Р.Раш, С.Ламбаа, Г.Баярсайхан гишүүн, 6, 7 байна. тэгэхээр одоо дахиад нэг гишүүн хэрэгтэй байна л даа. Түрүүн тэр Ж.Батсуурь гишүүн байсан даа. Өө, за. 

Гишүүдийн ирц бүрдэж байна. Тэгэхээр түрүүн танилцуулсан ёсоор хэлэлцэх асуудал дээр бид санал тоолох техник хэрэгслийн тухай Сонгуулийн ерөнхий хорооны танилцуулгыг сонсоод, Улсын Их Хурлын Сонгуулийн тухай хуулийн 59 дүгээр зүйлийн 59.2-т зааснаар Сонгуулийн ерөнхий хороо санал тоолох, дүн гаргах ажиллагаанд ашиглах холбоо мэдээллийн техник, технологийн шийдлийг Улсын Их Хурлын Төрийн байгуулалтын байнгын хороонд танилцуулж зөвшилцөх гэж заасан байгаа. Тэгэхээр энэ асуудлаар бид танилцуулга сонсож, бас шийдэл гаргана. 

Сая хоёр дахь асуудал болгож Сайханбилэг даргаас Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төсөл, Үндэсний их баяр наадмын тухай хуульд нэмэлт оруулах хуулийн төсөл, Н.Батбаяр нарын гишүүдийн санаачилсан анхны хэлэлцүүлгийг хийхийг хоёр дахь асуудал болгож оруулъя гэж байгаа. Тэгэхээр одоо санал хураах гэж байгаа юм нь хоёр дахь асуудал дээр нэмж энэ хуулийн төслийн анхны хэлэлцүүлгийг хийе гэсэн ийм горимын саналыг гаргаж байна. Энэ дээр санал хураалт явуулъя гэж бодож байна. 

Тэгэхээр хоёр дахь асуудлыг нэмж оруулж, анхны хэлэлцүүлгийг хийе гэдгийг дэмжиж байгаа гишүүд гараа өргөнө үү. 

11-ээс 8. 

Тэгэхээр анхны хэлэлцүүлэг хийхийг нь хоёр дахь асуудал болгож оруулахыг дэмжиж байна. Тэгэхээр хоёр асуудал хэлэлцье гэж бодож байна. Ингээд эхний асуудал. Ер нь хэлэлцэх асуудлаа баталъя, тийм ээ? Хэлэлцэх асуудал дээр бүхэлд нь. Хэлэлцэх асуудлаа баталъя. За. 

Санал тоолох техник хэрэгслийн тухай Сонгуулийн ерөнхий хорооны танилцуулгыг Сонгуулийн ерөнхий хорооны дарга Н.Лувсанжав хийнэ. Танилцуулга хийхэд оролцож байгаа хүмүүс бол Сонгуулийн ерөнхий хорооны нарийн бичгийн дарга Содномцэрэн, Сонгуулийн ерөнхий хорооны ажлын албаны дарга Баяндүүрэн, энэ улсууд байгаа юм уу? Интерактив хязгаарлагдмал хариуцлагатай компанийн ерөнхий захирал Ууганбаяр, мөн компанийн ахлах програмист Батзангиа гэсэн ийм бүрэлдэхүүн хуралд оролцож байна. Ингээд Лувсанжав дарга танилцуулгыг. 

Н.Лувсанжав: Улсын Их Хурлын сонгуулийн тухай хуульд зааснаар сонгуулийн үйл ажиллагааг автоматжуулах техник хэрэгслийн технологийн шийдлийг Улсын Их Хурлын Төрийн байгуулалтын байнгын хороонд танилцуулж, зөвшилцөх ийм заалт байгаа. Бид бол Сонгуулийн ерөнхий хороо энэ техник хэрэгслийг сонгох ажлыг энэ онд явуулж, эхний танилцуулгыг Төрийн байгуулалтын байнгын хорооны 10 дугаар сарын 12-ны өдрийн хуралдаанд хийсэн. Энэ сонголтоор бол Солонгосын MIRU DATA компани энэ сонгогчийн бүртгэлийн машиныг үйлдвэрлэсэн ийм компани. Энэ бүртгэлийн машиныг бол MIRU DATA компанийн машин юм байна гэж сонгосон. 

Хоёрт бол санал тоолох Америкийн Нэгдсэн Улсын ЕS and S гэсэн компанийн машин. Тэгээд энэ хоёр машины шийдлийг Төрийн байгуулалтын байнгын хороонд 10 сарын 12-нд танилцуулж, энэ дагуу бид энэ компаниудтай гэрээ, хэлэлцээр байгуулах ажлыг явуулсан. Солонгосын компани бол манай тавьж байгаа, манай хууль тогтоомжийн дагуу тавьж байгаа бүх шаардлагуудыг зөвшөөрч, зөвшилд хүрч, гэрээ хэлэлцээг бол байгуулаад байж байгаа. Америкийн Нэгдсэн Улсын ЕS and S компани бол манай Монголын хуулийн дагуу зайлшгүй тавигдах тэр шаардлагуудыг хүлээн зөвшөөрөхгүй гэдгээ удаа дараа илэрхийлсэн. Тийм учраас хорооны хурлаар ярьж, энэ хэлэлцээг зогсоох нь зүйтэй юм гэдэг ийм шийдвэрийг хорооны хуралдаанаас гаргасан. 

Нэгэнт хоёр компани сонголтод байж байгаа. Солонгосын MIRU DATA компани санал тоолох Америкийн компанийн нэг адил optical scan технологитой бас ийм машиныг бол санал болгосон. Энэ асуудлыг бол хорооны ажлын хэсэг судалж үзээд, туршиж үзээд, ингээд санал тоолоход ашиглах санал, дүгнэлт гаргасныг хорооны хуралдаанаар хэлэлцэж зөвшөөрсөн ийм тогтоол гарсан байгаа. Энэ хуульд заасны дагуу мөн одоо энэ шийдлийг Төрийн байгуулалтын байнгын хороонд танилцуулж зөвшилцөх ёстой. Энэ дагуу Төрийн байгуулалтын байнгын хороонд танилцуулж, зөвшөөрөл авахаар бид холбогдох материалыг Төрийн байгуулалтын байнгын хороонд ирүүлээд байгаа юм. Яг өнөөдрийн хуралдаан дээр бол энэ технологи маань юу юм, ямар машин сонгосон юм гэдгийг бол биечлэн үзүүлж та бүхэнд танилцуулъя гэсэн байдлаар бэлтгэсэн байгаа. Энэ MIRU DATA компанитай хамтран үндэсний мэдээллийн технологийн Интерактив компани ажиллаж байгаа. Тэгээд Интерактив компанийн хүмүүс бас ирсэн байна. Энэ технологийг бас та бүхэнд танилцуулахад бэлдээд байж байгаа юм. Энэ дагуу бид энэ асуудлыг Байнгын хороонд хүргэж байгаа. 

Солонгосын компанийн санал болгосон санал тоолох MDS 3000 CP гэсэн ийм маркийн optical технологи бүхий сканнер байгаа. Энэ сканнер бол Солонгосын томоохон банкуудын баримтын мэдээлэл тоолох тэр ажиллагаанд ашиглагдаж байдаг. Мөн сонгуулийн үйл ажиллагаанд зориулж, хүчингүй саналын хуудсыг ялгах тийм гарцыг зориуд энд машинд хийж бэлтгэсэн ийм машин байгаа. Энэ машины хувьд манай ажлын хэсэг туршиж үзээд санал тоолох ажиллагаанд хэрэглэх нь боломжтой юм гэдэг ийм дүгнэлт гаргасныг хорооны хуралдаанаас зөвшөөрсөн юм. Тэгэхээр энэ асуудлаар та бүхэнд танилцуулга хийж, та бүхний зөвшилцсөн шийдлийг гаргах нь маш чухал байна. Яагаад гэвэл энэ машиныг авах, гэрээ хэлэлцээр хийх хугацаа бол тун тулгамдуу байгаа учраас бол энэ шийдлийг анхаарч гишүүд танилцаж, дэмжиж өгөөч ээ гэдэг хүсэлтийг гаргаж байна. 

Ж.Сүхбаатар: Гэхдээ одоо энэ чинь нөгөө дэлгэц эд нар дээр юман дээр танилцуулах уу? Тэгж байж нөгөө гишүүд чинь асуултаа асууна шүү дээ. тийм ээ? Танилцуулгаа хийгээд дараа нь асуултаа. Л.Болд гишүүн 

Л.Болд: Тэгэхээр яах вэ, горимын санал. Энэ асуудлыг хоёр талдаа хэлэлцэх ёстой болоод байгаа юм л даа. Зүгээр яах вэ, сонирхож байгаа гишүүд техникийн мэдлэгтэй гишүүд яг энэ техникийн хувьд танилцаж болох байх аа. Тэр бол тусдаа асуудал. Тийм эрх, үүрэг Улсын Их Хуралд байна уу, үгүй юу? Би эргэлзэж байгаа. Техникийн дүгнэлтийг даже энд биш, гаргадаг тусдаа байгууллага байгаа байх. Яагаад одоо тийм ээ? Төсөв бол 01 сарын 01-нд батлагдсан. 2011 оны. 24 тэрбум төгрөг байх аа? Маргааш бүх гүйлгээ хаагдах гэж байгаа. Өөрөөр хэлбэл, энэ төсөв шатаж байгаа. Одоо энэ бол улс төрийн асуудал байхгүй юу. Улс төрийн тодорхой бодлогын асуудлууд явж байгаа. Өөрөөр хэлбэл, энэ Монгол Улс өнөөдөр энэ дараагийн сонгуулийг хуулийн дагуу автоматжуулсан байдлаар явуулах бололцоог энэ Сонгуулийн хороо зориуд унагааж байна гэсэн ойлголт маш олон хүнд төрөөд байгаа байхгүй юу. Одоо маргааш данс хаагдах гэж байхад төсөвгүй болно. Одоо энэ төсөв дуусаа бол дуусаа шүү дээ. ийм нөхцөлд хүргэчихээд өнөөдөр Улсын Их Хурлын Байнгын хороон дээр танилцуулаад, тэгээд бид нар бол өнөөдөр техник яриад сууж байх юм байна л даа. Үүний улс төрийн хариуцлагыг хэн хүлээх юм бэ? Одоо өнөөдөр хэлэлцээд ч нэмэргүй юм биш үү гэдэг асуулт тавиад байна шүү дээ. Эхлээд энэ горимоо ярих хэрэгтэй. Ямар зорилготой ингэв? Тэгээд бүтэн жил байсан. Тэгэхэд оны сүүлийн өдөр хүртэл ийм байдал руу хүргэчихээд одоо болохоор бид нар тийм нэг сканнер техникийн үзүүлэлтүүдийг яриулах гээд сууж байгаа байхгүй юу. Би энийг ерөөсөө ойлгохгүй байгаа байхгүй юу. Энэ дээр хариулт авч байгаад дараа нь надад өөр асуултууд байгаа. 

Ж.Сүхбаатар: Үгүй ээ, энэ дээр чинь горимын санал гэхэд хэцүү юм даа. Н.Лувсанжав дарга. Тийм. Тэгэхээр нөгөө танилцуулж дуусаагүй байхаар чинь шууд ерөнхий юм асуугаад явахаар чинь дандаа ерөнхий яриа болно шүү дээ. 

Н.Лувсанжав: 2011 оны төсөвт 24 тэрбум төгрөг туссан. Баталсан. Энэ 24 тэрбум төгрөг бол урьдаас ямар технологи техник хэдэн хичнээн машин, ямар үнэтэй юм авч, ямар байдлаар хийх юм гэдэг тооцоо, судалгаагүйгээр шууд Их Хурлын танхимд батлагдсан тоо. Тийм ч учраас төсөв батлагдсан 2010 оны 12 сард бол Тендерийн хуулийн дагуу худалдан авалтын төлөвлөгөө эд нар байгуулаад ингээд явах боломжгүй байсан. 

Хоёрт, энэ технологи бол өөрөө хамгийн бага үнийн саналтай саналыг авч шалгаруулдаг тийм технологи биш гэж үзэж байгаа. Үндэсний аюулгүй байдалд шууд холбоотой, сонгуулийн үйл ажиллагаанд шууд холбоотой ийм техник технологи бол аль болох найдвартай тэр техник хэрэгслийг авъя гэдэг ийм байдлаар бид хандсан. Энэ тухайгаа Их Хуралд удаа дараалан мэдэгдэж байсан. Бүлгүүдийн хуралдаан дээр энэ оны 5 сард танилцуулж байсан. Гэхдээ энэ ажил бол зүгээр зогсоод хүлээгээд байсан юм биш. Нөгөө талаас нь Сонгуулийн хуулийн технологи чинь ямар саналын хуудас гарах нь вэ, ямар үзүүлэлттэй байх вэ гэдэг ч ойлгомжгүй байсан. Энэ энэ бүгдийг харж байдлыг харсан үндсэн дээр бид бол Их Хурлын тогтоол гаргаж өгөөч ээ. Энийг одоо шууд худалдан авах ажиллагааны журмаар худалдан авах шийдлийг гаргаж өгөөч гэж тогтоол оруулсан. Энэ тогтоол 11 сарын 03-нд батлагдсан. Их Хурлаар. 

Энэ дагуу бид юуны өмнө технологийн өндөр шаардлагыг хангах үүднээс энэ ажлын хэсэгт Тагнуулын газар, Мэдээлэл, харилцаа холбоо, технологийн газар, Харилцаа холбооны зохицуулах хороо, Төрийн холбоо гээд ингээд бүх холбогдох мэргэжлийн байгууллагуудын төлөөлөл оруулсан ажлын хэсэг энэ ажлыг үзэж, энэ компаниудын техник хэрэгслийг судалж, туршиж үзсэн дээр санал, дүгнэлт гаргаж, хорооны хуралд оруулж байгаа. Хорооны хурал тэрийг үндэслэж асуудлыг шийдэж ирсэн ийм асуудал байгаа. Яагаад өнөөдөр ийм асуудал яригдаж байна гэвэл сонгон шалгаруулсан хоёр компани бий. Тэр ЕS and S компанийн технологи бол бусдаасаа шалгарсан нь үнэн. Гэхдээ гэрээ байгуулах явцад бол Монгол Улсын Төрийн болон орон нутгийн өмчийн хөрөнгөөр бараа худалдан авах хуулийн шаардлагын дагуу гүйцэтгэлийн болон урьдчилгааны баталгаа, чанарын баталгаа гаргуулах энэ шаардлагыг бол хүлээн зөвшөөрөөгүй. 

Тийм учраас энэ хэлэлцээн дээр хоёр тал нэг байр суурь нэгдэж чадаагүй учраас гэрээ хийх боломжгүй болсон. Энэ асуудлыг бид хорооны хурлаараа ярьж, дараагийнхаа шийдлийг гаргая гэж ингэж одоо орж ирж байгаа. Асуудал ийм байгаа. Энэ дээр ямар нэгэн улс төрийн зорилго агуулаагүй ээ. Ямар нэгэн даалгавар энд тэндээс авсан юм байхгүй. Энэ янз бүрээр бичдэг юм бас байдаг шүү. Тийм юм бол хороо бол хийгээгүй. Сонгуулийн ерөнхий хороо бол энэ сонгуулийг аль будлиангүй, орчин үеийн техникийн шийдлийг агуулсан энэ автоматжуулалтыг хэрэгжүүлж, хүний субъектив хүчин зүйлээс ангид ийм сайн сонгууль болгохын төлөө зорилгоо болгож ажиллаж байгаа гэдгийг би хэлмээр байна. 

З.Энхболд: Би бас нэг танин мэдэхүйн чанартай юм асуугаадахъя. Энэ танилцуулгыг сонсож цаг үрэхгүйн тулд. Би энэ ямар учиртай компани, хэдэн улсад сканнераа зарсан юм, ямар туршлагатай юм, хөндлөнгийн шинжээчийн энэ сканнерийг дэлхийн улс орнууд сонгуульдаа хэрэглэж болно гэсэн цаас байвал үзье. Байхгүй бол энэ тухай яриад хэрэггүй. 

Н.Лувсанжав: Энэ MIRU DATA компани бол Солонгосын сонгуулийн комисстой сүүлийн хэдэн жил хамтарч ажиллаж байгаа. Сонгуулийн үйл ажиллагааг автоматжуулах төслүүд дээр ажиллаж байгаа. Тэр дагуу их олон шатлалын олон ангиллын техник хэрэгслүүдийг зохиосон. Тэр техник хэрэгсэл нь сонгуулийн хотын даргын, байгууллагын удирдлагын гэх мэт, намын гэх мэт сонгуулиуд дээр, орон нутгийн сонгуулиуд дээр ашиглагдаж ирсэн ийм компани. Энэ бүртгэлийн машин бол Солонгосын сонгуулийн үйл ажиллагаанд ашиглагдаж ирсэн машин. Солонгосын компанид бол Touch screen дэлгэцээр санал өгөх технологийн бас санал тоолох машин байдаг. Тэрийг туршилтын үед бидэнд танилцуулсан. Бид нэгэнт манай Монголын Сонгуулийн хууль цаасан хуудсаар саналыг авах учраас тэр Touch screen технологийг бид нар сонгож аваагүй. Зайлшгүй цаасаар одоо тоолох тэр технологийг бид барьж байгаа. Тэгээд одоо энэ дагуу бидний сонгосон Америкийн компани Америкийн технологитой тэр компани маань бол гэрээ хэлэлцээнд тохиролцоонд хүрээгүй учраас бид дараагийнхаа шийдлийг гаргаж, энэ машиныг авсан. Энэ машин бол. 

З.Энхболд: Би Америкийг яриагүй. Солонгосын компанийн сканнерийг өөр ямар улсад ашигладаг юм бэ хэлээд өгөөч гэж байна. 

Н.Лувсанжав: сканнерийг би Солонгосын компани өөр улсад хаана ашиглагддагийг тийм мэдээлэл байхгүй ээ. Солонгостоо бол нэр бүхий том банкууд дээр нь ашиглаж байдаг ийм. 

З.Энхболд: Сонгуульд юм уу, банкинд юм уу? 

Ж.Сүхбаатар: За, ингэе. 

Л.Болд: Солонгосын компанийн төлөөлөгчийг ярьчихаад тэгээд хаана. 

Ж.Сүхбаатар: Болд гишүүн ээ.

З.Энхболд: Бид нар сонгуульд ашиглах гээд байна шүү дээ. банкинд ашиглах гээгүй шүү дээ. Сонгуулийн санал тоолдог төхөөрөмж ав гэснээс биш, банкинд ашигладаг сканнер аваад ир гэж хэлээгүй байна шүү дээ. 

Ж.Сүхбаатар: Болд гишүүн ээ, хар аа, ингэе. Та тэр дараа нь асуултаа асуу. Одоо байна шүү дээ. Сонгуулийн хорооны танилцуулга, энэ чинь шийдэл гаргах ёстой юм шүү дээ. Тийм болохоор танилцуулгаа албан ёсоор энэ гишүүд тодорхой өгөх гэж байгаа тэр мэдээллээ. 

Л.Болд: Сүхбаатар дарга аа, та горимын саналыг эхлээд. 

Ж.Сүхбаатар: Таны наадах чинь сая асуулт байсан шүү дээ. 

Л.Болд: Үгүй ээ, энэ чинь өнөөдөр шийдэл гаргаад нэмэргүй, өөрөөр хэлбэл, энэ жил бол энэ төсөв байхгүй гэсэн үг байхгүй юу. Дараагийн жил бол төсөв байхгүй. Гэхдээ. 

Ж.Сүхбаатар: Тэгээд таны саналыг чинь юу гэж ойлгох уу? 

Л.Болд: Ийм байхгүй юу. Энэ төсвийн мөнгө чинь энэ жил суусан. 

Ж.Сүхбаатар: Байнгын хорооны хурал хуралдахгүй байх хэрэгтэй гээд байна. 

Л.Болд: Маргааш гүйлгээ дуусаж байгаа байхгүй юу. Өөрөөр хэлбэл, ямар нэгэн дэмжлэг авахгүй. 

З.Энхболд: Сонгуулийн ерөнхий хорооны бүтэн жил явуулсан ажил чинь өөрөө гараар тоолох руу түлхээд байна шүү дээ. Яах юм? Тэгээд. 

Л.Болд: Тэгвэл энэ Байнгын хороотой зөвшилцөөгүй авч болохгүй шүү дээ. Тэгвэл утгагүй шүү дээ. Тэгвэл Байнгын хороо чинь хууль зөрчсөн байна шүү дээ. Тийм байгаа биз? Дарааллаараа юм чинь тэгвэл эхлээд зөвшилцөөд, дараа нь авах ёстой шүү дээ. урьдчилаад авсан юм бол ямар шийдлээр яагаад авсан гээд тэрийг урьдчилаад асуудлыг хэлэлцээд яах юм бэ? 

Н.Лувсанжав: Болд гишүүн ээ, энэ Солонгосын энэ техникийг бид сонгож байгаа чинь бол энэ техник зохих хугацаандаа орж ирээд бид бэлтгэлээ хангаад хийж чадна гэдэг тооцоон дээр хийж байгаа шүү дээ. 

Ж.Сүхбаатар: Тэгээд сонгосон юм уу? Та нар? Тэгвэл яах гэж Байнгын хороон дээр нэгэнт сонгосон юм яах гэж. 

Н.Лувсанжав: Хуульд байгаа шүү дээ. Сонгосон шийдлээ Их Хурлын Төрийн байгуулалтын байнгын хороон дээр танилцуулж зөвшилцөнө гэж байгаа. Тэгээд тэр дагуу зөвшилцөх гэж орж ирж байгаа. 

Л.Болд: Үгүй ээ, тэгвэл тэрийгээ засах арга байхгүй юм уу? 

Н.Лувсанжав: Та бүхэн дэмжих үү, үгүй юу гэдгээ шийдээд өгөхгүй юу. 

Л.Болд: Дэмжихгүй бол яах юм, болих юм уу? Та нар? 

Н.Лувсанжав: Өөр шийдэл эрэх байх л даа. Болих тухай асуудал бид ерөөсөө тавиагүй байгаа шүү. 

Л.Гүндалай: Энэ чинь санал тоодог машин биш байна шүү дээ. Яг. Би тэрийг чинь очиж харсан хүн ярьж байна. 

Ж.Сүхбаатар: Гүндалай гишүүн ээ, Болд гишүүн ээ. 

Л.Гүндалай: Би 2008 онд Америкт Ерөнхийлөгчийнх нь сонгуулиар очиж, бүх тэр санал тоолдог тэр машин юманд нь орж үзсэн. Намайг ороод үзүүлсэн. Та хар. Ийм тийм бүгдийг нь орж хараад, тэгээд хүмүүс санал өгч байхад нь арай хажууд нь зогсоогүй. Тэгээд бүх юмыг нь үзсэн. Энэ чинь зүгээр нэг ийм жирийн сканнер, тийм ээ? 

Ж.Сүхбаатар: Үгүй ээ, одоо энэ чинь албан ёсоор асуултаа асуугаад, хариултаа үгээ дараа нь хэлье л даа. Энэ чинь одоо ингээд дэггүй дундуур нь ороод ирээд байна. 

Л.Гүндалай: Memory-тай сканнер. Ийм байж таарахгүй шүү дээ. Юу гэсэн үг юм?

Ж.Сүхбаатар: Тэгэхээр наадахаа одоо зогсоогоод. 

Л.Гүндалай: Ийм зүйл Улсын Их Хуралд оруулж ирж байна гэдэг чинь юу гэсэн үг вэ? 

Ж.Сүхбаатар: Р.Раш гишүүн ээ, юу ярих гэж байна? та? Горимын санал. 

Р.Раш: Үгүй ээ, би энэ яриаг ерөөсөө ойлгохгүй байна. Энэ чинь бүтэн жил бид нар ярьчихаад, бүтнээр ч барахгүй илүү байх. Тэгээд энэ машинаар санал авна гэдгээ одоо бүр төсөвтөө шингээчихээд хуулиа гаргаад, тэгээд Төрийн байгуулалтын байнгын хороон дээр би хэрэв андуураагүй мартаагүй бол энэ чинь хоёр ч удаа яриад, танилцуулаад, тэгээд болох юм, болох юм гээд нэг нь Солонгосын юм байх юм гэнэ, Өмнөд Солонгосын, нэг нь одоо Америкийн ч билүү нэг тийм юм байх юм гэнэ ингээд яриад байсан шүү дээ. За, тэгье тэгье гээд л одоо тэгцгээсэн шүү дээ. Тэгээд өнөөдөр болохоор зэрэг маргааш бүх юм хаалаа, юу болж байна вэ гээд ингээд унах юм, энэ чинь? Юу болоод байгаа юм? Тийм учраас. /17.00-17.25 Б.Нарантуяа/

Ж.Сүхбаатар: -За, Раш гуай. Одоо юу яая. Хэдүүлээ энэ танилцуулгаа сонсчихоод яг тэр асуулт, хариулт, тэр үг хэлэх юман дээр яг наад асуудлуудаа ярья.

Л.Гүндалай: -Америк машин, Солонгос машин ав гээгүй. Санал тоолдог машин ав гээд байна шүү дээ. Сонгуулийн санал тоолдог машин авах ёстой шүү дээ. Юу болоод энэ айлын гэрт тавьдаг сканнер аваад ирсэн юм бэ. 

Ж.Сүхбаатар: -Гүндалай гишүүн ээ,

Л.Гүндалай: -Бид чинь аль 5 жилийн өмнө ийм сканнер.

Р.Раш: -Эртээд бид нар чинь ...ачуулсан гэл үү, аваад ирсэн гэл үү тийм юм яриад байсан шүү дээ. 

Л.Гүндалай: -Тийм шүү дээ харин. Энэ харин.

Ж.Сүхбаатар: -Гүндалай гишүүн ээ, наад микрофоноо. Танилцуулгаа хийчихээд наад асуултуудаа яг дарааллаар нь асуугаад явъя л даа. Эхлээд танилцаг л даа. 

Л.Гүндалай: -Манай хүүхдүүдийн хэрэглэдэг принтер байна шүү дээ. Ийм байж болохгүй шүү дээ. 

Ж.Сүхбаатар: -Энхболд дарга.

Н.Энхболд: -Сүхбаатар дарга аа.

Л.Гүндалай: -Юу ярьж байгаа юм бэ. Айлын гэр ахуйн хэрэглээний машин аваад ирчихсэн. Боль л доо, энэ чинь.

Н.Энхболд: -Гүндалай гишүүн ээ.

Л.Гүндалай: -Санал тоолдог машин ав гэсэн болохоос биш гэр ахуйн хэрэглээний юмыг.

Н.Энхболд: -Хууль дөнгөж сая батлагдсан. Тэр хууль дээр яг сонгуулийг яаж, ямар тоног төхөөрөмжөөр явуулах вэ, тэр байтугай хуудас нь ямар байх вэ гэдэг юмнуудыг дөнгөж сая л зааж өгсөн эцсийн дүндээ. Одоогийн бид нарын яриад байгаа юмнууд болохоор нэг буруутай айх гээд байгаа юм шиг, эсвэл нэг хэсэг нь тэр сонгуулийн юмыг тоолдог машинаа Солонгосоос авахуулах гээд, нөгөө хэсэг нь Америкаас авахуулах гээд байгаа юм шиг ийм сонин юм одоо энэ хурал дээр яригдаад байна л даа.

Л.Гүндалай: -Энэ гурван цэгийг тоолох л юм ярьж байна шүү дээ. Энд хоёр цэг байна уу, гурван цэг байна уу ялгаагүй шүү  дээ. Энэ дээр харлуулсан юмыг тоолох юм ярьж байна шүү дээ.

Н.Энхболд: -Би мэдэж байна, наадахыг чинь.

Л.Гүндалай: -Энийг чинь бид нарыг хүлээгээд авах.

Ж.Сүхбаатар: -Гүндалай гишүүн ээ, зөвшөөрөл авч ярих ёстой шүү дээ та.

Л.Гүндалай: -Ойлгомжтой шүү дээ. 

Ж.Сүхбаатар: -Эсвэл нэг замбараагүй юм ярьж байгаа юм шиг дураараар яриад.

Л.Гүндалай: -Тэмдэглэгээгээс хийнэ шүү дээ. Хоёр тэмдэглэнэ, гурав тэмдэглэнэ үү, энд нам байх юм, энд хүн байх юм. 

Ж.Сүхбаатар: -Ээлжлээд явъя л даа. Энэ чинь анх удаа хурал хийж байгаа биш.

Н.Энхболд: -Таныг ярьж байхад би дундуур чинь хашгираагүй шүү дээ. Тэгээд одоо ийм болчих гээд байна шүү дээ. Аль машиныг сонгохыг нь Байнгын хороо шийдэж өгөх гэж байгаа юм шиг юм болчих гээд байна шүү дээ. Энэ хуулийн дагуу машинаар санал хураадаг бололцоотой юмыг нь сонгож авах эрх нь энэ хүмүүст байж байгаа. Тийм үүрэгтэй. Юмаа хийж чадахгүй бол дараа нь хариуцлага хүлээнэ. Бид нар хажуугаас нь тэрийг нь ч ав, энийг нь ч ав, тэр нь ч буруу, энэ нь ч буруу гээд байх нь бол ерөөсөө бүр. Тэр хуулийн шаардлагыг хангасан саналаа зөв хураадаг, тоолох нь зөв гардаг тийм л машин авах ёстой. Энд эрхбиш ажлын хэсэг ажиллаж байгаа. Арай ч гэрт тавьдаг, хүүхдийн сканнер шиг юм би авчихаагүй байх гэж бодож байна. 

Ганц Сонгуулийн ерөнхий хорооныхон ч ажиллаж байгаа юм биш юм байна лээ. Мэргэжлийн байгууллагууд бас энд чинь ажлын хэсэг гарчихсан тусдаа хүмүүс сууж байгаа юм байна лээ л дээ. Тэгэхээр зүгээр нэг гэрт байдаг тоглоомын төдий юм бол байхгүй, энэ ойлгомжтой. Харин тэрийг чинь л яриад байна шүү дээ.

Тэгэхээр бид нар Байнгын хороон дээр тэр энэ зөв гэж ярих уу, зөв үү, буруу юу, ер нь Сүхээ дарга аа.

Ж.Сүхбаатар: -Одоо ер нь бол зарчим нь юу болсон бэ гэхээр яг таны хэлдэг бол ерөнхийдөө үнэн. Гэхдээ хуулин дээр энэ УИХ-ын сонгуулийн хуулин дээр танилцаж зөвшилцөнө гэдэг нь бид нарт энэ яг юу хэрэглэх гэж байгаа энэ мэдээллээ Улсын Их Хурлын холбогдох Байнгын хороонд энийгээ танилцуулах шаардлагатай л болчихоод байгаа юм л даа энэ чинь. Юу хийгээд байгаа юм, юу хийчихсэн юм, яах гээд байгаа юм тиймээ. Энэ одоо Сонгуулийн ерөнхий хороо энийг чинь бид ер нь танилцдаг шүү дээ бусад одоо байгууллагууд.

Н.Энхболд: -Мөнгөтэй, тендертэй асуудал руу Улсын Их Хурал, гишүүд хичнээн орно асуудал төчнөөн будлиантай болно шүү.

Ж.Сүхбаатар: -Тэр бол бас тийм тал бий. 

Л.Болд: -Энхболд дарга аа, энэ чинь тендертэй. Энэ жил Их Хурал.

Ж.Сүхбаатар: -Нямдорж гишүүн.

Ц.Нямдорж: -Болд гишүүн ээ, би үгээ хэлчихье. 

Ж.Сүхбаатар: -Болд гишүүн ээ, та одоо дэгийн дагуу дараа нь үгээ хэлээд яв л даа, асуу л даа.

Л.Болд: -Би энэ горимын саналд хариу авах гээд үзээд байна шүү дээ. ... гээд яриад байгаа байхгүй юу. Чухамдаа тендергүй болгосон байхгүй юу даа. Авсан байхгүй юу.

Ц.Нямдорж: -Одоо наана чинь Болд оо миний дараа та ярьчихгүй юу.

Л.Болд: -Угаасаа одоо техник ... асуудал байхгүй болчихсон одоо яахав хуулиа өөрчлөх үү, яах вэ гэдэг асуудал л үлдэж байгаа байхгүй юу. Сонгуулийн ерөнхий хорооны үйл ажиллагааны үр дүнд бид нар бүр 10 сард Америкийн тоолдог машин гэж танилцуулсан тиймээ. Тэрийг нь зөвшөөрөөд явсан. Өнөөдөр 12 сарын 25-нд Солонгосын бид нар сканнер авч байгаа гэж оруулж ирж байгаа байхгүй юу. Өөрөөр хэлбэл Их Хурал эрхийг нь өгөхдөө мэргэжлийн 3 компани байдаг. Аль нэгтэй нь шууд гэрээ байгуулсан.

Ж.Сүхбаатар: -Болд гишүүн ээ, дарааллаараа ярья. Одоо та дараа нь наад үгээ дараа нь хэлье.

Л.Болд: -Шууд гэрээ байгуулсан. Гэтэл энэ 3 компанитай нь одоо хэлэлцээр нь амжилтгүй боллоо гээд хаа хамаагүй сканнерийг өнөөдөр үзүүлээд. Мэдээж хэрэг энийг бол.

Ж.Сүхбаатар: -Хаа хамаагүй гэж та яагаад үзэж байна. Би одоо дөнгөж өнөөдөр.

Л.Гүндалай: -Манай гэрт энэ чинь зөндөө байгаа шүү дээ. Та нар аваарай. Би үнэгүй өгье тэгэх үү.

Л.Болд: -Гурван талт хэлэлцээр гэж ярьсан шүү дээ.

Ж.Сүхбаатар: -Одоо ингэе. Нямдорж гишүүн одоо асуугаад  дараа нь Сайханбилэг дарга асуугаад, тэгээд л дэгээрээ Сонгуулийн ерөнхий хорооны энэ танилцуулгыг гүйцэд сонсоод, тэгээд асуулт хариулт руугаа шууд оръё. Тэгэхгүй бол наадах чинь.

Л.Гүндалай: -Иймэрхүү принтер авъя гэвэл аваарай, хэдийг өгөх юм. 

Ж.Сүхбаатар: -Нямдорж гишүүн.

Ц.Нямдорж: -Одоо энэ ёстой нөгөө нэг сонирхлын зөрчил гэдэг юм чинь одоо Их Хурал дээр гарч ирж байна даа. Ер нь энэ Их Хурал хэтэрч байгаа шүү дээ. Энэ эвссэн нэрийн дор гэнэт гэнэт тулгам янз янзын шийдвэр гаргадаг, өөрөө буруу юм гаргачихаад тэрийгээ бусад руу чихдэг. Энэ ийм байдалд хүргэж байгаа шүү дээ. 24 тэрбум төгрөгийн асуудал төсвийн тодотгол дээр хэлэлцэгдэж байхад хууль нь гараагүй байхад энийг баталж болохгүй шүү. Та нар тендергүй 24 тэрбум төгрөг залгих гэж байна шүү гээд санал хураалтаа хойшлуулчихаад Дэмбэрэлээс гуйгаад ядсан шүү дээ. Хүчээр хийгээд л хаясан. Тэгээд тэр америк машинуудаа яриад эхэллээ.

 Тэр америк машины чинь талаар Үндэсний шуудан сонины 14 хоногийн өмнөх дугаар дээр америкийн ямар ямар штатад хэдэн удаагийн сенатын сонгуульд, хэдэн удаагийн мужийн сонгуульд будлиан тарьсан нь бүгдийг нь баримттай нь гаргаад тавьчихсан байна лээ шүү. Одоо тэгээд Их Хурал дээр юу хийх гэж байна вэ гэхээр эсвэл солонгосын машиныг ав, эсвэл америкийн машиныг ав гэж Сонгуулийн ерөнхий хороог тулгах гэж байгаа юм байна л даа.

Миний горимын санал бол за танилцууллаа. Хууль номынхоо дагуу тэр ажлаа хийгээд сонгуулийнхаа дүнг гаргаад, Их Хуралд төрд танилцуул гэдэг үгийг хэлээд гаргах ёстой. Тэгэхгүй бол би жишээ нь солонгос машинаар саналаа хураалгах гэж энд зүтгээд, энэ талаар дараах машинаар юм хийлгэх гэж зүтгээд тэгээд мэргэжлийн сонгуульд хэрэглэж туршигдсан сонголтоо хийгээд түүгээрээ асуудлаа шийд гээд үлдээх хэрэгтэй. Энэ хөгийн юм болж байна шүү.

Л.Гүндалай: -Нямдорж сайд аа, та буруу яриад байна за юу. Тийм юм болохгүй шүү дээ.

Ц.Нямдорж: -Хөгийн юм болж байна.

Л.Гүндалай: -Нямдорж сайд аа, профессиональ машин ав л гэж байгаа шүү дээ.

Ц.Нямдорж: -Харин тэрийг чинь санал тоолдог профессиональ машин аваа.

Л.Гүндалай: -Наана чинь энэ гэр ахуйн хэрэглээний юм аваад.

Ц.Нямдорж: -Гүндалай, би үгээ  хэлээд дуусгачихъя. Би чиний  дундуур ороогүй шүү дээ. 

Л.Гүндалай: -Америк, солонгостоо биш за юу. 

Ц.Нямдорж: - профессиональ машинаа ав аа. Тэгээд юу чинь өслөө. 

Л.Гүндалай: -Тэгвэл тэр япон машинаа ав л даа. 

Ц.Нямдорж: -Японоо авдаг юм уу, 

Л.Гүндалай: -Хамгийн гол нь профессиональ юм ав л даа. 

Ц.Нямдорж: -Тэгээд одоо ингээд гаргачих. Гүндалай хүлээж бай. профессиональ машинаа ав гээд гаргачих. профессиональ машиныг хуулийн дагуу ав гээд гаргачих.

Л.Гүндалай: -Яг үнэн. Тийм шүү дээ. 

Ч.Сайханбилэг: -Одоо Сүхбаатар дарга аа, миний ээлж.

Ж.Сүхбаатар: -Сайханбилэг дарга, тэгээд ер нь танилцуулгаа дуусгая.

Ч.Сайханбилэг: -Гишүүд ээ, Гүнээ, 

Ж.Сүхбаатар: -Гүндалай гишүүн ээ, та одоо манай Байнгын хорооны хурлыг үймүүлээд байна шүү дээ.

Ч.Сайханбилэг: -Одоо би даргаас зөвшөөрөл авсны хувьд би нэг үгээ хэлээдэхье, тэгэх үү. Гишүүд ээ, ийм учиртай юмаа. Энхболд дарга сайн мэдэж байгаа. Бид нар ажлын хэсэг дээр энэ Энхболд яг ийм машин байх ёстой юмаа гэдэг технологийг нь ярьсан юм. Одоо энд хэн нэг нь монгол, солонгос, америк энэ тэр гэж ярих гээгүй байна. Бид нар юу бодож ажлын хэсэг дээр сая дөнгөж шинэ батлагдсан сонгуулийнхаа хуулийг гаргасан бэ гэхээр зэрэг хүмүүс нь хүрч ирээд яг энэ автомат төхөөрөмж рүү саналынхаа хуудсыг хийх юм байна. Саналын хуудас нь хийгээд явж байхад нь автоматаар унших юм байна. Уншаад тэр хуудасныхаа зургийг нь авах юм байна. Тэр авсан зургийгаа флашаар тэр намууд, ажиглагч хүмүүстээ өгөх юм байна. Ингээд дараа нь яг санал хураалт 8 цагт дуусахад ерөнхийдөө аль нам, аль нэр дэвшигч нь хэдэн санал авчихсан нь ерөөсөө энэ нэр дэвшигч нь хэдхэн санал авсан нь ерөөсөө энэ автомат машиных нь өөрийнх нь санах ойнд нь орчихсон байх юм байна гэдэг энэ бүх процессыг нүдэндээ зураглаад, бид бүхэн энэ сонгуулийн хуулийн бүх процессыг эхнээс нь дуустал нь хийсэн юмаа.

Гэтэл өнөөдөр Сонгуулийн ерөнхий хорооноос бид нарт танилцуулж байгаа энэ зүйл дээр бид нар яг ингэж ажлын хэсэг дээр бодож байсан тэр дүр зураг маань өөрчлөгдчихөөд орж ирж байгаад санаа зовоод байгаа юм.  Юу вэ гэхээр одоо бол миний ойлгосноор хуучин яг энэ урд талын 5 сонгуулийн адилхан ийм кардон хайрцгаар хийсэн саналын хайрцагнууд байх юмаа. Энэ саналын хайрцаг руу очиж хүмүүс.

Ж.Сүхбаатар: -Сайханаа дарга одоо та бүр урьдчилаад ерөөсөө ярьчихаж байна шүү дээ. 

Ч.Сайханбилэг: -Энэ саналынхаа хуудсыг ингээд хийчих юм байна. Дараа нь 8 цагт дуусахаар яг нөгөө хуучинтайгаа адилхан тэр саналын хуудсанд байгаа баахан цааснуудаа барьж авчраад одоо тэр сканнер, элдэв юм нэрлээд байгаа тэр машин руу хийгээд, тэр нь одоо ингээд тэр нөгөө нэг саналуудынх нь хуудаснуудыг нь ингээд тоолж эхлэх юм байна гэдэг ийм  ойлголт ирчихээд байгаа юм. Тэгэхээр нөгөө хуулийн концепцио бодож яасан тэр технологи маань өөр болчихоод байна. Би харин сая Луяа даргын юунд нь олзуурхаад байна вэ гэхээр хэрвээ энэ Байнгын хороон дээр чинь энэ технологи нь болохгүй ээ гэж үзэх юм бол бид нар өөр шийдэл хайя гэж ярьж байгаа байхгүй юу.

Яг энэ хуулийг хийж байсан тэр концепцитой нь таарах тийм яг технологийг нь таарсан машиныг л тэгвэл тэр шийдлээ хайгаад дахиад Байнгын хорооны хуралдаанд яаралтай танилцуулаач ээ. Сонгуулийн хууль чинь өөрөө энэ ялангуяа бид нар анх удаа автомат төхөөрөмж ашиглаж байгаа тохиолдолд аль аль тал нь за энэ нэг булхай луйваргүй явах нь ээ гэдэг ийм нэг сэтгэл санааны ядаж баталгаатай явах юм бол энэ сонгуулийн дараагаас маргаан гарахгүй ээ. Одоо тэгэхгүй бол нэг хэсэг нь аягүй мундаг машин энэ бол 21 дүгээр зууны машин гээд нөгөө хэсэг нь наадах чинь гэрийн принтер байна гээд ингээд орчих юм бол энэ чинь өөрөө.

Д.Очирбат: -Одоо больё. Сайханбилэг ээ, одоо боль.

Ч.Сайханбилэг: -Дуугай бай, би ярих юмаа ярьж байна. 

Д.Очирбат: -Чи ганцаараа яриад байдаг нь юу юм. 

Ч.Сайханбилэг: -Тантай адилхан 50 грамм татчихаад орж ирээгүй байна. Би эв эрүүл ярьж байна. Чимээгүй сууж бай.

Д.Очирбат: -Хоёулаа харин хэн нь татсан байгаагаа үзүүлж болно шүү.

Ч.Сайханбилэг: -Яагаад агсам тавиад байгаа юм, наад нүдээ харахгүй юу. Наад нүд мүдээ харахгүй юу. 

Д.Очирбат: -Чи одоо боль л доо.

Ч.Сайханбилэг: -Наад нүдээ хар л даа чи. Би дуугай юмаа ярьж байна. Чи тэр бүлэг дээрээ очиж хүмүүстээ агсар, чамаар агсруулдаг нь ч биш.

Ж.Сүхбаатар: -Одоо больё, энэ хурлыг нэг. Очирбат гишүүн ээ. Сайханаа дарга ч гэсэн одоо тэгж.

Ч.Сайханбилэг: -Тэгээд тийм учраас би энэ дээр ямар нэгэн байдлаар хэн ч гэсэн энд солонгос, америк гэдэг юм ярихгүй ээ. Технологийнхоо шаардлагыг л гаргаад өгчихье. Тэр технологийнхоо шаардлагаар л шийдэл ороод ирээч ээ л гэдэг ийм юм ярьж байгаа юм. Тэрнээс биш математикийн, улсын математикийн олимпиад болоод, тэр олимпиадыг зөв бодолтой, зөв бодож уу, үгүй юу гэдгийг нь сампингаар шалгах гэж байвал уучлаарай л гэж хэлнэ. Тэрийг нь яг шалгадаг юм нь л технологи нь байх ёстой гэдэг...

Ж.Сүхбаатар: -Ингээд дараа нь Лувсанжав дарга тайлбараа хийнэ биз. Одоо энэ танилцуулгыг сая хийх гэж байгаа, бэлдчихсэн юмаа яаралтай танилцуулчих. Тэгээд тэр асуух гээд байгаа улсууд асуу. За, танилцуулгаа хийх үү. Тэр харуулах үзүүллүүдээ.

Л.Гүндалай: -Одоо ёстой хөгийн юм болно оо. 

Н.Энхболд: -Одоо танилцуулах гэж байгаа юм чинь яг тэр саяын хуулийн шаардлагыг хангаж байгаа юу, юу юун дээр нь зөрж яваа гэдгээ л хэлчихвэл тэгээд.

Ж.Сүхбаатар: -Харин эхлээд үзээдэхье. Одоо юмаа эхлээд сонсъё.

Н.Энхболд: -Миний хэлсэн юм тэр шүү дээ. Байнгын хорооноос машин сонгох юм уу, улс сонгох тухай асуудал бишээ.

Ж.Сүхбаатар: -Наад юмаа явуулчих л даа. Тэрийгээ тайлбарлачих. Танилцуулгаа хийгээрэй одоо. Наадахаа танилцуулгаа явуул даа. Тайлбар хийх хүн нь яах юм, микрофоны тэнд байх юм уу. Та хийх юм уу.

Л.Гүндалай: -Энэ хүн саналаа өглөө, тэр машин руу хийлээ. Машин тэрийг цаанаа авлаа.

Ж.Сүхбаатар: -Гүндалай гишүүн ээ, тэвчээд наадахаа нэг эхлээд сонсоодох л доо. Хураагдаагүй байна. Яасан бэ, танилцуулгаа хэн хийх юм бэ. Одоо танилцуулга хийх хүн өөрөө суугаад хий дээ.

Б.Ууганбаяр: -Одоо энд танилцуулж байгаа систем нь болохоор тэр солонгосын сканнераар хийж, солонгосын компанийн дотоод дахь төлөөлөгч интерактив гээд компани байгаа. Тэгээд солонгосын зөвхөн солонгосын төлөөлөгч. 


Яахав гэхээр энэ америкийн компани, солонгосын компани ер нь гадны компаниуд орж ирэхээрээ дотоод түнш, энэ IT-гийн төслүүд дээр хамтрагч гэж ийм байгууллага заавал байх хэрэгтэй гэдэг үүднээс манайтай хамтарсан. Тэгээд манайх тэр ES&S гээд америкийн компанитай ч гэсэн хамтран ажиллах гэрээнд зурсан. Ер нь бол процесс яасан гэхээр ES&S компанитай гэрээ зураад явж байтал гэрээ хийхээ болилоо, одоо солонгосын компани гээд сонгосон. Тэгэхээр нөгөө солонгосын компани нь манай дээр ирээд бас хамтран ажиллая, гэрээ хийгээч ээ, туршлагатай компани гэдэг утгаараа.


Ж.Сүхбаатар: -За та наадах юугаа танилцуулчих.


Б.Ууганбаяр: -Тэгэхээр энэ дээр яаж байна вэ гэхээр саналын хуудаснуудыг нэг нэгээр нь уншаад, дэлгэцэн дээр олон нийтийн өмнө сонголт нэг нэгээрээ гарч ирнэ. Хэнийг сонгосон байна гэдэг хар дугуй бол сонгогчийн сонгосон санал. Машин яаж байна вэ гэхээр тэр сонголтуудыг ногооноор дугуйлж байгаа юм. Энэ энэ сонголтуудыг хийсэн байна. Хажуу талын тэр жижиг дэлгэцэн дээр энэ 2 хүний нэр, энэ намыг сонгосон байна гэдэг нь бас тусдаа харагдаж байна. Ингээд энийг бол ажиглагчид нэг саналын хуудсыг бол 3 секунд орчим хараад, өөрөө өөрсдөө тэмдэглэж аваад явах боломжтой байгаа юм. 

Ингээд энэ бол программын цаана ямар нэгэн тийм луйвар булхай гээд байх юм байхгүй. Зүгээр л тэрийг тоолж байгаа юмыг л машин гараар тоолж байна, автоматаар тоолж байгаад л эцсийн дүндээ нийт хичнээн хуудас тоологдов, хэд нь хүчингүй болов гэдгийг нь хоёр тийш нь ялгаж гаргаж өгөөд л ингээд хэсгийн хорооны тодорхойлолт гаргачихаж байгаа ийм л асуудал байгаа юм.

Тэгэхээр энэ дээр бол хийж байгаа үйлдэл бол бүх хүмүүсийн нүдэн дээр ил байж байгаа ийм технологи. Зүгээр компанийн зүгээс бол энэ дээр ямар нэгэн байдлаар энэ нь зөв, тэр нь зөв гэх юманд оролцох юм байхгүй. Цэвэр техникийн ажлаа хийж байгаа. 

Ж.Сүхбаатар: -Дууссан уу ингээд. 

Н.Энхболд: -Тодруулъя. Сая Ууганбаяраа.

Ж.Сүхбаатар: -Энхболд  даргаа, та байж бай даа. Одоо яг дарааллаар нь юугий нь тэмдэглээд аваадахъя. Энхболд дарга, Энхбат гишүүн, З.Энхболд, Гүндалай гишүүн, Бямбацогт, Сайханбилэг, Энхтүвшин дарга, Очирбат гишүүн. За Энхболд дарга эхлээд асууя.

Н.Энхболд: -Тэгээд Ууганбаяр аа. Хуульд энэ санал авах процесс үндсэндээ ингээд юу гэдэг юм дээ тэр үед хуульчлагдчихсан байж байгаа шүү дээ. Машин руу хийнэ, уншина, дүнгээ тэндээ аваад гаргаад яваад байна. Доороо доор хайрцгандаа орчихсон байна. Ямар тэгээд автоматаар ингээд яваад байна. Сая зарим хүний хэлж байгаагаар бол би тэрийг нь мэдээгүй байна л даа. Эхлээд саналуудаа хураачихаад тэгээд сүүлд нь цааснуудаа бөөнүүд нь нэг нэгээр нь хийж уншуулах юм уу, хүн өөрөө саналаа тэмдэглэчихээд шууд машин руу хийгээд тэр нь уншигдаад дор нь нөгөө цаасан хувиуд нь хадгалагдаад явах юм уу. Энэ хоёрыг нь хэлчихвэл тэгээд бид нарт их ойлгомжтой болчих гээд байна л  даа.

Б.Ууганбаяр: -Хуулийн тэр заалт, хуулийн дагуу гарах шийдвэрийг бол мэдээж Сонгуулийн хороо өөрөө төлөөлсөн байгууллага учраас энэ шийдвэрийг бол бид мэдэхгүй шүү дээ.

Ч.Сайханбилэг: -Ууганбаяр аа, зөвхөн технологио хэл л  дээ.

Б.Ууганбаяр: -Технологи бол саналын хайрцганд нь хуучин аргаар явж байгаад сүүлд нь сонгууль хаасны дараа гарч ирээд тэр саналын хуудаснуудыг гараар тоолдогийн оронд энэ машинаар тоолж байгаа л гэсэн үг. 

Л.Гүндалай: -Тийм байж болохгүй шүү дээ. Америкт байгаа машин чинь тэр. профессиональ машин чинь.

Ж.Сүхбаатар: -За яах вэ, ингээд асуугаад явчихъя. Эхлээд Энхбат гишүүн.

Д.Энхбат: -Би одоо яг үнэндээ юу хэлэхээ сайн мэдэхгүй байна. Цемент зөөдөг машин гээд хэлсэн чинь Москвич авчирчихаад ард нь цемент хийж болдог юмаа гээд байгаа байхгүй юу. Юу хэлэх гэсэн юм бэ гэвэл нэгдүгээрт сонгууль авдаг машин бол машин биш энэ чинь систем. Өөрийн шаардлагатай байдаг. Бүх цааснуудыг завсарт нь хүн гар хүргэх эрхгүй. Нууц хадгалагддаг. Одоо наад зах нь тэгэхэд хүн оруулахад ард нь цаас нь битүү хадгалагдаж байдаг. Сонгуулийн дүн гарсны дараа нэгдсэн журмаар нээдэг, бүх хувиуд нь үлддэг гээд.

 Өөрөөр хэлбэл би эндээс юу харж байна вэ гэвэл энэ сканнерийг хараад надад би эхлээд нүдэндээ үнэмшээгүй. Дугуй мотор эд нар өгчихөөд машин гэж хэлээд байгаа байхгүй юу. Би Сонгуулийн ерөнхий хорооны нөхдөд  хэлэх гэсэн юм. Энэ чинь сонгуулийн машин биш байна шүү дээ. Энэ бол зүгээр л бичгийг  хувилаад хадгалдаг л машин байна нэгдүгээрт.

Хоёрдугаарт, сонгууль гэдэг бол бичиг хувилж хадгалах ажил биш шүү дээ. Энэ чинь анхнаасаа хүн оруулахаас авахуулаад л хадгалаад тоолоод дүн гаргах. Тэгэхээр сонгуулийн машинд бол гуравхан шаардлага тавьдаг. Дэлхийн орнуудад. Би тэрийг хэлчихье. Би америк, солонгос гэж яриагүй. 

Нэгдүгээрт нь, олон улсын сонгуулийн стандарт сертификаттай байх ёстой. Одоо нууцлалын, хамгаалалтын, хөндлөнгийн гуравдагч хүн завсарт нь юм хийхгүй гэсэн. Хоёрдугаарт нь, программ хангамж нь нээлттэй байх ёстой. Өөрөөр хэлбэл программ хангамж чинь өөрөө хуулийн баримт бичиг. Худлаа тоолсон бол хэрэг үүсгэдэг. 

Гуравдугаарт нь, монголын нөхцөлд дэлхийн олон орнуудад хэрэглэгдсэн байх ёстой. Энэ бүгдийг нь харахад энэ сонгуулийн машин ерөөсөө биш. Энэ бол зүгээр ердийн сканнерийг тоолдог болгоод л хувиргачихсан байгаа байхгүй юу.

Ж.Сүхбаатар: -Лувсанжав даргаас яг юугий нь асууж байгаа юм. Тэгвэл энэ дээр нь та тайлбар хийх үү. Лувсанжав дарга.

Н.Лувсанжав: -Эрхэм гишүүдэд би нэг зүйлийг тайлбарлахгүй бол ерөөсөө энэ чинь эхнээсээ буруу болох гээд байна. Энэ сонгуулийн хуулинд санал хураах машинд шууд хуудсыг хийнэ гэсэн заалт байхгүй шүү. Тэр санал тоолох төхөөрөмж гэсний ард хашилтанд саналын хайрцагт гэж санал хураагдаж орсон. 

З.Энхболд: -Лувсанжав ингэж луйвардах гэж байгаа юм байна шүү. Саналын хайрцаг гэдэг бол айлд очих саналын хайрцгийг хэлж байгаа юм.

Н.Лувсанжав: -Эхлээд би тайлбараа хэлчихье.

З.Энхболд: -Миний тайлбараар хууль явдаг юм, чинийхээр биш. Чи чуулганд байсан шүү дээ. 

Ж.Сүхбаатар: -Энхболд гишүүн ээ, тайлбарыг эхлээд сонсоод.

З.Энхболд: -Хуулийн  тайлбар минийхээр явна. 

Н.Лувсанжав: -Яагаад ийм санал хураагдсан юм бэ гэвэл угаасаа 12 сарын 1-ний ажлын хэсгийн хуралдаан дээр 12 сарын 2-ны Төрийн байгуулалтын байнгын хорооны хуралдаан дээр, 12 сарын 6-ны ажлын хэсгийн хуралдаан дээр, 12 сарын 8-ны Төрийн байгуулалтын байнгын хорооны хуралдаан дээр, 11-ний Төрийн байгуулалтын байнгын хорооны хуралдаан дээр ажлын хэсгийн энэ материал тараасан саналын томъёолол дотор чинь саналын хайрцганд гэдэг саналын томъёолол явсан юм. Энэ одоо ажлын хэсэгт орсон гишүүд өөрсдөө санаж байгаа байх. Тэр дагуугаа явж байгаад батлагсдан. Батлагдах үед одоо энэ асуудлыг Энхболд гишүүн гаргаж тавьсан. Тэрэн дээр яриад, аль аль нь байх юмаа гэдэг утгаар аль аль нь бичигдэж хуулинд орсон байгаа. Ийм учраас би тэрийг барьж байгаа шүү гэдгийг нэгдүгээрт хэлмээр байна.

Хоёрдугаарт, энэ шийдэл ямар ч байж болно, эрхэм гишүүд ээ, та бүхэн одоо биднийг янз бүрийн юм тулгах гэлээ гэж битгий бодооч ээ, бид чинь аль болохоор энэ юмыг чинь аятайхан юм авчихъя гэж бодоод байгаа юм. Энэ технологи чинь бол тэр үнэхээр америкийн тэр элдэв янзын сертификат энээ тэрээтэй тэр машин чинь шалгарсан. Тэр компани шалгарсан. Харамсалтай нь тэр компани манай монголын хуулийг үл тоож, бидний хуулийн дагуу тавьж байгаа шаардлагыг хүлээж аваагүй учраас гэрээ байгуулах боломжгүй болсон юмаа.

Энэ шийдэл чинь болохгүй болчихож байна шүү дээ. Бид  дараагийн шийдэл гаргахдаа юуг харсан юм бэ. Тэр америкийн компанийн шийдэл чинь бол саналын  хуудас шууд санал тоолох төхөөрөмжинд орох үед төхөөрөмж чинь машин л юм болохоор гацах барих янз бүрийн юм гарна шүү дээ. Тэр тохиолдолд бас саналын хайрцагт саналын хуудас чинь хийгдэж л таарна шүү  дээ. Ийм эрсдэл бол бас бий. Энэ технологийг бид солонгосын технологийг яагаад сонгосон юм гэвэл сонгогчдод ямар ч хүндрэл гарахгүй, тэр нарийн мэдлэгтэй, цаагуур наагуур нь, дээгүүр доогуур нь хийнэ гэх юм байхгүй. Сонгогч саналаа тэмдэглээд, саналын хайрцагт хийнэ. Тэр хийгээд хуримтлагдсан саналын хуудсыг олон нийтийн өмнө нээлттэйгээр тоолох юм байгаа юмаа.

Тийм учраас бид энэ технологийг сонгосон. Та нар болно, болохгүй гэж байгаа бол тэрийгээ л тодорхой.

Ч.Сайханбилэг: -Яг саяын юмнаас асууя.

Д.Энхбат: -Ганцхан тайлбар хэлье. Би ганцхан хүсэлт байна. Бид нар Их Хуралд бол сонгуулийн машин ашиглая гэж хэлсэн. Сонгуулийн машин. Түүнээс сканнер юм уу компьютер цуглуулаад, өөрөө хийгээдэх гэж хэлээгүй. Хоёрдугаарт, сонгуулийн технологийг мөрддөг машин гэсэн. Өөрөөр хэлбэл нууцлалттай, бүртгэлтэй, хадгалалттай бүх юмтай. Тэгэхээр зэрэг ганцхан хүсэлт байна. Америк, солонгосоо ярихаа болиоч ээ. Сонгуулийн машин аваач ээ л гэж хэлж байгаа юм.  Сонгуулийн машин аваач.

Ч.Сайханбилэг: -Лувсанжав даргаа, ганцхан юм байгаа. Одоо хуучин сонгуулиуд дээр байнга гарч байгаа маргаанууд байгаа шүү дээ. Юу вэ гэхээр бөөн хуйлчихсан цааснууд гарч ирдэг. Эсвэл яг нэг ижилхэн дугуйлагдчихсан маш олон цаас гарч ирдэг энэ тэр гээд зөндөө олон юмнууд ярьдаг шүү дээ. Тэгэхээр чинь зэрэг тэрийг энэ сонгуулийн машин чинь яаж хааж байгаа юм бэ. Бөөнөөр нь аваачиж дахиж цаас хийчихээд л, дараа нь бөөнд нь гарч ирээд тоолох гэж байвал нөгөө бид нарын автоматжуулсан сонгууль нь хаана байгаа юм. Энэ бүх юмнуудыгаа бид нар хаая л гэсэн шүү дээ.

Ж.Сүхбаатар: -Одоо Сайханбилэг ээ, одоо ... саналаа тараая. 

Ч.Сайханбилэг: -Санал биш шүү дээ. 

 Ж.Сүхбаатар: -Тийм тохиолдолд сонгуулийн автоматжуулсан системд ... байдаг л даа, байдаг юм энэ чинь. Бас тэрийг худлаа ярьж тийм систем байдаггүй гэж.

Л.Гүндалай: -Юу гэсэн үг юм бэ.

Ч.Сайханбилэг: -Нэг нэгээр нь уншаад, ... бөөнөөр нь аваачиж хайрцаг руу хийх хоёр чинь өөр асуулт байхгүй юу.

Ж.Сүхбаатар: -З.Энхболд гишүүн асуулт асууя.

З.Энхболд: -Би сонгуулийн хуулийг гаргахдаа эхний хэлэлцүүлгээр батлагдсан байсан санал авах төхөөрөмж нь сонгогч саналаа хийнэ. Тэр ажлын хэсэг дээр нэг унаад, буцаад чуулган дээр орохын өмнө Энхтүвшин дарга, Сайханаа бүх хүнтэй ярьж байгаад ер нь сонгогч саналаа хайрцаг руу хийхдээ унших явцад нь уншихгүй бол урд талын олон юм бол давтагдана. Энэ чинь миний саналыг хэн нэгэн хүн аваад сканнерт аваачиж уншуулах явцдаа юу ч хийж болно шүү дээ. Хуучин ганц хоёроор нь луйварддаг байсан бол одоо тав, таван зуугаар нь энэ таван зууг тоолохын оронд энэ таван зуугаа тоолчихъё. Тэгээд сонгуулийн дүн өөрөөр гарчихна. Тэгээд ийм аюул байдаг учраас энэ Энхбат гишүүний яриад байгаа энэ бол зүгээр нэг сканнер биш ээ. Гэрийнхээ сканнерийг авчраад тоолж болдог ийм ажил биш. Яагаад тэр америкийн компанийг сонгуулийн ерөнхий хороо сонгосныг ч би санаж байна. Урд өмнө Байнгын хороон дээр эд нар чинь бүгдээрээ юмаа авчраад танилцуулаад, эцсийн хариуцлагаа хүлээнэ.

Ерөөсөө сонгуулийг ингэж явуулдаг юм гэдэг тийм нэг хичээл бүтэн жилжингээ суусан юм эд нар чинь. Тэгээд одоо болж байгаа юм гэж бодоод яваад байсан чинь ийм гэрийн сканнер аваад ирчихээр одоо ойлгохоо больчихоод сууж байгаа юм л даа. Тэгээд сонгуулийн хуулинд орсон сонгогч саналын хуудсаа санал хураах төхөөрөмжинд хийнэ, ард нь байгаа саналын хайрцаг гэдэг хашилтанд байгаа хоёр үг бол айлын гэрт очиж санал тоолох машинаа айлын гэрт явуулж болохгүй зөөврийн хайрцгаа авахад зориулсан үгээ л гэж би ойлгож байгаа. Гэтэл Лувсанжав бол энийг шал өөрөөр ойлгож байгаа юм байна л даа. 

Тийм учраас энэ төхөөрөмжийг авах юм бол нэгдүгээрт сонгууль бол өөр болно. Хоёрдугаарт, сонгуулийн  хуулийг зөрчинө. Сонгогч өөрөө саналын хуудсаа машиндаа хийнэ гэдэг энэ хуулийг л зөрчиж байна гэсэн үг. Нормальный машин авч болох мөнгө баталж өгөөд байхад заавал гэрт хэрэглэдэг сканнер авах гээд байгааг би ерөөсөө ойлгохгүй байгаа юм. 

Би дуусаагүй байна Сүхбаатар аа. Би эд нараас асуух юм байна. Ламбаа сайд аа байж бай. Энэ бол сонгуультай огт холбоогүй ердийн сканнер хийдэг компани л даа. Тэгээд үүнтэй бол шалгарах тухай ч биш ерөөсөө энэ бол сонгуулийн шалгаруулалтанд метр ойртох эрхгүй ийм компани байгаа юм. Дэлхий даяар энэ сонгуулийн төхөөрөмжийг үйлдвэрлэдэг компаниудын каталоги байгаа юм. Сая Лондонд болсон сонгуулийн юу. Тэрэн дотор энэ бол байхгүй. 

Тэгээд бид бол нэг ирэх жилийн сонгуулийг будлиангүй болгочих гээд энэ сонгуулийн хуулин дээр чинь одоо хэдэн ч жил болов доо. Тэгээд эцсийн Сонгуулийн хууль батлагдахын өмнө америкийн тэр шалгарсан компанийн юм байж байгаад батлагдсаны дараа ингэж сольчихоор би бол хардаж эхэлж байгаа юм. Энэ сонгуулийг заавал луйвартай, будлиантай болгоно. Тэгээд энэ 7 сарын 1-нийг давтах гэдэг зорилго байна л гэж би хардаж байгаа юм. Үгүй бол эд нар авлигал авсан. Сонгуулийн сканнер ав гэж байхад зүгээр сканнер аваад ирнэ гэдэг бол авлигал авсан гэж би хардаж байгаа. Тэгээд би Авлигатай тэмцэх газар бичиг явуулъя гэж бодож байгаа. Энэ бүх процессыг нэг шалгаач ээ. Зөвхөн энэ Лувсанжав биш, энэ Содномцэрэн биш, энэ Баяндүүрэн, ажлын хэсэг нэг баахан юмнууд байгаа юм.

Ийм непрофессиональный ажлын хэсэгтэй байхад монголын төрийн ажил бол бүтэхгүй ээ. Чи миний үгийг яагаад хасах гээд байгаа юм.

Ж.Сүхбаатар: -Энэ чинь асуулт асуух. Энэ чинь дараагийн хүн.

З.Энхболд: -Би ажлын хэсгийн нэрнүүдийг нь хэлэх гээд байна. Арай дэндүүлчихсэн л хийсэн улсууд л даа эд нар.

Ж.Сүхбаатар: -Та дараа нь бодчихоод хэлэх үү.

З.Энхболд: -Оллоо, оллоо. Нэрээрээ байсан хаачив.

Ж.Сүхбаатар: -Гүндалай гишүүн.

С.Ламбаа: -Горимын санал хэлье.

Ж.Сүхбаатар: -Ламбаа гишүүн ээ, одоо ямар горимын санал гаргах гэж байна.

С.Ламбаа: -Би арай өөр л юм хэлмээр байна.

Ж.Сүхбаатар: -Сонсчихъё.

С.Ламбаа: -Одоо энд ингээд цөмөөрөө суучихаад яриад байх ямар ч шаардлагагүй шүү дээ. Энэ асуудал чинь ямар ч тодорхойгүй байгаа юм чинь. Тийм учраас одоо энэ IT-гийн мэргэжлийн улсууд нь байж байгаа шүү дээ. Мэдэхгүй байж байж элдэв өнгийн юм яриад хэрэггүй шүү дээ. Тэр мэддэг улсууд нь одоо суугаад ажлаа яриад, хоёр бүлгээсээ гараад яриад, тэгээд энэ болохгүй юм байна гэдэг нь тэртэй тэргүй нүдэн дээр ойлгомжтой шүү дээ. Ийм юм хэлэлцэж цаг бараад байх юм. Зүгээр л одоо энэ IT-гийн улсууд суугаад л яг тэр анхныхаа барьсан журмаар ийм л машин шаардлагатай гэдгээ нэгдүгээрт шийд.

Хоёрдугаарт, тэр одоо мөнгө төгрөг чинь хаагдах гээд байгаа энэ нөхцөлд тэр байгаа төсвийнхөө мөнгийг яаж зохицуулалтаа хийж байлгаж байх юм гэдэг асуудлаа шийдээд л, тэгээд дараагийнхаа асуудал руу орсон нь.

Ж.Сүхбаатар: -Ламбаа гишүүн ээ, наад асуудал дээр чинь хуулиар би бол энэ хууль барьж байгаа шүү дээ. Шийдлийг зөвшилцөнө өө гээд, танилцуулна аа гээд Сонгуулийн ерөнхий хороо танилцуулгаа орчихсон байхад одоо танилцахгүй ээ гээд горимын санал гаргаж энэ хуралдаанаа хааж болохгүй байна л даа. 

С.Ламбаа: -...зөвшилцөөд байх юм байхгүй байна шүү дээ. Буцаах гээд байна шүү дээ. Тэгэхээр зөвшилцөнө гэж ямар золиг нь.

Ж.Сүхбаатар: -Одоо ингээд асуудал, за Гүндалай гишүүн.

Л.Гүндалай: -Энэ түрүүн хүмүүс хэлээд байна шүү дээ. Буруу ойлголцоод юм уу, эсвэл буруу мушгиад байгаа юм уу. Энд ямар нэгэн солонгос ч юм уу америкийн машин гэсэн юм байхгүй. Ерөөсөө нэг энэ сонгуулийг чинь зөв зүйтэй явуулдаг тусгай луйвар хийдэггүй машин аваад өгөөч ээ л гэж байгаа. Одоо энэ чинь яг та ингэж яриад байна шүү дээ. Нөгөө нэг хуучин сав руугаа хүмүүс юмаа хийнэ. Дараа нь тэрийг гаргаж аваад ингээд тоолно гэж байгаа байхгүй юу. Юу гэсэн үг юм. Би тэр Америкт чинь очиж тэр машиныг нь үзэж байлаа. Тэрэнд чинь ингээд хүн хайрцганд ороод юмаа тэмдэглээд нөгөө машин руу нь хийчихдэг юм байна лээ. Тэр машин нь энэ цаасыг нь аваад. /17.25-17.55 Д.Энэбиш/


Л.Гүндалай: - ... цаашаа хадгалчихдаг юм билээ. Тэр нь хэнд ч харагдахгүй. Тийм үү. Дараа нь тэгээд сонгууль дуусангуут ёстой нөгөө флашаа хийгээд л үр дүнгээ авчихдаг юм билээ шүү дээ. Ямар нэгэн маргаантай юм болох юм бол гаргаж ирээд л тоолдог юм билээ шүү дээ. Ийм юм бид хүсээд байгаа шүү дээ. Тэгэхээр тэр нь хаанах нь байна вэ, ямар машин нь хамаа байхгүй. Тэр нь Солонгосын ч байсан хамаа алга. Тийм үү. Одоо Монгол шиг ингэж гараараа тоолдог улс орон байхгүй болчихлоо шүү дээ. Тэгсэн чинь ийм нэг хөгийн юм авчраад тавьчихсан. Энэ чинь юу болж байгаа юм билээ. Одоо энэ чинь машинаар тоолоод дэлхий даяараа хэдэн арван жил болж байна шүү дээ. Тэгэхээр энэ нэг сонгуулийн юу гэдэг юм энэ хуудсыг, тэнд чинь тэмдэглэгээ л хийж байгаа шүү дээ. Тэр тэмдэглэгээ л тоолдог программтай, тийм л компьютертэй гэх юм уу, тийм л машин хэрэгтэй байна шүү дээ. Профессиональ тийм ээ. Тийм л машин яриад байна шүү дээ бид нар. Хүн юм аа хийнгүүт нь, саналын хуудсаа хийнгүүт тоолоод авчихдаг л юм байх хэрэгтэй шүү дээ. Тэрийг одоо дараа нь хүн барьчихсан ахиад хийгээд ингээд нааш нь цааш нь болгоод тийм юм ерөөсөө яриагүй шүү дээ. Энэ чинь одоо ерөөсөө бидний анх хуульд барьснаас шал өөр юм болж байна шүү дээ. Одоо ерөөсөө ганцхан дэвшил нь юу гэвэл нөгөө л нэг хийсэн юмнаасаа гаргаж ирээд дараа нь ингээд ахиад тоолох юм байна л даа. Тэд болж, эд болж гээд ингээд. Тийм үү. Урьд нь нөгөө ингээд уншаад гараараа тэмдэглэдэгийг одоо компьютер лүү ингээд, энэ сканнер луу хийгээд гаргаад авах юм болоод байгаа байхгүй юу. Тэр ерөөсөө энэ процесс чинь өөрөө дундаа тасалдчихаад байна шүү дээ. Энэ чинь яг нэг хүн дугуйллаа, тэрийг нь бүртгэж авдаг тийм программтай өөр ямар улс байдаг юм. Тийм үү. Одоо би Герман гээд хэлчихвэл аягүй бол Германыг авах нь гэнэ л дээ. Тэгэхээр юу байдаг юм одоо Австри ч гэдэг юм уу, Голланд ч гэдэг юм уу нэг тийм аваад ир л дээ. Тэгэх үү. Тийм л машиныг нь аваад ир л дээ. Өөр ямар ч юм алга шүү дээ. 

Түүнээс та бүхэн ингэж өөрсдийгөө бултах гээд байх шиг байна. Хууль гартал хүлээсэн ч гэх шиг. Юу гэсэн үг юм. Ёстой энэ манайхны хэлснээр зөндөө цаг хугацаа байлаа. Судлах тийм үү. Өчнөөн олон компаниудаас саналыг нь авах боломж байлаа. Өчнөөн олон компаниудыг энд урьж авчрах. Тэд нар чинь юм аа зарах гэж байгаа хүмүүс гүйгээд л ирнэ шүү дээ. Өнөөдөр одоо жишээлбэл сонгуулийн тоолдог ийм профессиональ машин авъя гээд тэгэхэд ирэх долоо хоногт бүгд энд давхиад ороод ирнэ шүү дээ. Тийм биз дээ. Энд 18 юу гэдэг сая доллар хүлээж байна. Энд хийж ядаад байх юм байхгүй шүү дээ. Энд харин ёстой жинхэнэ авилгал, энд ёстой харин 7 сарын 1, энд ёстой бүх юм үнэртэж байна шүү дээ. Энд ерөөсөө хариуцлага тооцох хэрэгтэй шүү дээ ийм хүмүүст. Энэ яахаараа ер нь ингэж жилийн жилд сонгуулийг будлиантуулдаг нөхдүүд. Өнгөрсөн Сонгуулийн ерөнхий хороон дарга сонгуулийг будлиантуулчихаад одоо Эрдэнэтэд очоод нуугдчихсан нэг дарга хийгээд явж байгаа гэж байгаа шүү дээ. Тийм ээ. Одоо яг ингээд сонгуулийг бас луйвардах, бульхайтуулах юмыг энд ингээд хийчихсэн. Одоо шинэ жил болох гэж байхад бүгдийг нь тулгачихсан ингээд сууж байна шүү дээ. Ийм байж таарахгүй шүү дээ. Ерөөсөө энэ хариуцлага тооцох хэрэгтэй энэ хүмүүст. 

Ж.Сүхбаатар: - За Н.Лувсанжав дарга. Асуулт байна уу, саяны дотор чинь. Санал байна уу.

Н.Лувсанжав: - Их Хурлын гишүүн хариуцлагатайгаар энэ хуралдаан дээр үгээ хэлж байгаа байх. Бид бол ямарваа нэгэн тийм сонирхол агуулаагүй гэдгээ түрүүн хэлсэн. Хэрвээ одоо ийм зүйлээр итгэл үзүүлэхгүй байгаа бол бид заавал энэ ажлыг хийх албагүй шүү дээ. Тийм. 

З.Энхболд гишүүний яриад байгаа зүйлийг бид ойлгож байна. Тэгж яривал З.Энхболд гишүүний яриад байгаа, хийгээд үйл ажиллагаа чинь бас л ашиг сонирхлын зөрчилтэй байгаа шүү дээ. Яахаараа нэг талын компанийг заавал дэмжүүлэх гэж яваад байгаа юм. Бид бол мэргэжлийн ажлын хэсгийн дүгнэлтийг үндэслэж хороогоор ярьж шийдэж байгаа шүү. Тэрнээс биш хэн нэгэн хүн ярьж байгаа юм биш. Шалгуулах газар байдаг бол шалгуулаарай. 

Ж.Сүхбаатар: - С.Бямбацогт гишүүн. 

Н.Энхболд: - Н.Лувсанжав дарга аа, түрүүчийн нөгөө Америкийн, та нар тэртээ тэргүй сонгосон байсан шүү дээ. Бид нарт ажлын явцад. Ажлын хэсгийн ахлагчийн хувьд бас би санаа зовж нөгөө машины юм чинь юу болж байгаа вэ, хууль бас гарч байгаа шүү гэдгийг нь хэлж байсан. Тэгээд явцад Н.Лувсанжав дарга ирж бид нар энэ гэрээгээ хийж байгаа. Тэр компани шалгарсан. Одоо гэрээнийхээ нөхцөл, үг үсэг дээр ажиллаж байгаа гэж хэлсэн. Тэгснээ сүүлд нь үгүй энэ компани чинь ерөөсөө манай хууль зөрчсөн нөхцөлд. 

Чи дуугүй бай л даа. Би үгээ хэлчихье л дээ. Чамайг үг хэлж байхад би дуугүй байсан. Тэрийгээ танилцуулчих, харин.

Л.Гүндалай: - Дэлхийд 2-хон компани байдаг юм уу? 

Н.Энхболд: - Үгүй үгүй, тэр хардаж байгааг нь тайлаад өг л дөө. Яагаад тэрийгээ больсон юм. 

Л.Гүндалай: - Хардахгүй яах юм. Дэлхийд 2-хон компани байдаг юм уу? Юу яриад байгаа юм бэ.

Н.Энхболд: - Яагаад тэрийгээ болсон гэдгийгээ л тайлбарлаад өгчих. Тэгээд дараагийн машинаа хай л даа. Энэ дээр хэрүүл болгоод байх хэрэг байхгүй шүү дээ. 

Н.Лувсанжав: - Компани бол гэрээнд яахаар зэрэг ийм асуудал тавьсан юм. Төрийн болон орон нутгийн өмчийн тухай хууль дээр 43.4, 43.5, 44.2 дугаар зүйл заалтууд дээр гадаадаас, одоо 100 саяас дээш төгрөгийн үнэтэй худалдан авах ажиллагаанд зайлшгүй гүйцэтгэлийн баталгаа гаргуулах ёстой гэж байгаа юм. Чанарын баталгаа мөн гаргуул гэж байгаа. Урьдчилгаа төлбөрийн баталгаа гаргуул. Өөрөөр хэлбэл хоёр тал аль аль талдаа итгэл олохын тулд аль аль нь одоо банкинд мөнгөө байршуулсны дараа энэ худалдан авах ажиллагаа явна гэсэн энэ шаардлагыг хуулиар тавьсан. Бид энэ шаардлагыг Америкийн компанид тавихаар бид энийг хүлээж авах боломжгүй гэж байгаа юм. Нэгдүгээрт. 

Хоёрдугаарт, тэр гэрээний төслийг үзэхээр зэрэг энэ гэрээний дагуу энэ авч байгаа тоног төхөөрөмж бол манай өмчлөлд ирнэ гэсэн бас үг байхгүй. Баталгаат хугацааны явцад засвар үйлчилгээ хийгээд сэлбэг юм тавих юм бол тэр нь Америкийн компани өмч хэвээрээ байна гэж байгаа юм. Мөн одоо лицензийн төлбөр бол жил болгон 140 мянган доллар төлж байх ёстой. Тэр нь бол 2 жилийн хугацаатай. За тэгээд тэрнээсээ цаашаа хүчингүй болохоор зэрэг энэ машиныг ашиглах ямар ч боломжгүй болж байгаа юм. Иймэрхүү үндсэндээ худалдан авах гэхээсээ илүү түрээслэх зарчмаар энэ болзлыг тавьсан учраас бид энэ асуудлыг цааш нь хүлээж авах боломжгүй болж байгаа шүү. Тийм учраас бид энэ компани чинь болохгүй байна гэдгээ танилцуулж шийдлээ хэлсэн шүү дээ. Одоо тэгээд дараагийнх нь шийдлийг бид танилцуулж байгаа. Тэгээд хүлээж авахгүй байгаа бол одоо тэгээд дараачийнх нь ямар юм байдаг юм тийм юм аа яръя л гэж бодож байна. 

Л.Гүндалай: - Ганц юм тулгах биш тийм үү. Австрийн тэгдэг юм байна. Солонгосынх ингэдэг, Японы ингэдэг. Ингээд авчраад үзүүлээд, энэ Германы тоног төхөөрөмж, энэ Английнх, энэ Америкийнх гээд ингээд үзүүлээд ярь л даа. Яагаад болдоггүй юм. Худалдаад аваад ир л дээ. Хуучин ч бай, шинэ ч бай. Тэгээд үзүүлээд харуулаад, сайн тал нь энэ, муу тал нь энэ. Тэгээд алиныг авах юм цөмөөрөө тэгээд яв л даа. Тийм үү. Гэгээ ч байхгүй байна шүү дээ. Солонгосын нэг муу хөгийн брэнд дээр тавьчихаад тэгж яриад байх даа яадаг юм. Тэр олон машинууд, тэр олон төрлийн юмыг нь аваад ир л дээ. Энэ чинь Тоёота, энэ чинь Бенз, энийг чинь Хьюндай гэдэг юм гээд. 
Ж.Сүхбаатар: - Ч.Сайханбилэг дарга асуултаа.
Ч.Сайханбилэг: - Гишүүд ээ, юу яая. Байнгын хороон дээр бид нар энэ...

Л.Гүндалай: - Тэгээд яах гээд байгаа юм. Тэгээд сонгуулийг хэн луйвардаад байдаг юм тэгвэл. Тэгээд яах гэж энэ сонгуулийг ахиж луйвардах гээд байгаа юм. Тэгээд энэ авчирсан юмыг нь хар л даа. Хэн ч ийм юм хийхгүй шүү дээ. Үүрэг өгөөд, мөнгийг нь бэлэн болгож байхад энэ шиг амархан юм гэж хаана байна. Ямар сансарт нисээд ир гэж хэлсэн биш. Тийм үү. Хаа ч биш газар очоод юу ч биш олоод ир гэсэн бол чадахгүй байх. Тийм ээ. Сонгуулийг нэг аятайхан явуулчихдаг тийм машин олоод ир ээ, тийм профессиональ машин олоод ир гэдэг үүрэг өгсөн. Тэрнээс биш тэр энийг ав гээгүй. Тэр Америк нь таалагдахгүй байгаа бол тэр өөр газрынх нь юмыг нь аваад ир л дээ. 

Ж.Сүхбаатар: - За Ч.Сайханбилэг дарга. 

Ч.Сайханбилэг: - Л.Гүндалай гишүүн ээ, одоо болоо шүү дээ. Ямар дуусдаггүй юм бэ. 

Ж.Сүхбаатар: - Жаахан тайван бай л даа. 

Ч.Сайханбилэг: - Энэ тендер шалгаруулах, ямар үндэслэл, эд нар бол энэ Байнгын хороонд бол огт хамаагүй асуудал юм. Энэ дээр ийм юм ярьж бас ингэж, Төрийн байгуулалтын байнгын хорооны хуралдааныг ийм хэлбэр лүү оруулах буруу. Би бол энэ дээр Ц.Нямдорж сайд нартай адилхан саналтай байгаа юм. Ийм юм аа ярихаар. Сонгуулийн ерөнхий хороо өөрөө шийдэх хэрэгтэй. Бид нарт технологи нь чухал байна. Тэр Д.Энхбат гишүүний хэлээд байдаг бүтэн процесс агуулсан, яг энэ сонгууль автоматаар тоолох энэ бүтэн системээ л ярьцгаая. Ийм систем тавьсан шийдэл олж болно гэсэн тэр шийдлээ олоод ороод ирээч ээ. Одоо 2000 сонгуулийн ажлын хэсэг дээр тэнд байгаа тэр төхөөрөмжийг тавьчихаад бид нар автоматаар сонгууль явуулж байгаа юм гэж хэлэх би л лав жишээлбэл миний ам хэл эвэлж чадахгүй. Тийм учраас тэр нэг Сонгуулийн хуулийг баталж байхад бодож байсан тэр концепци, тэр технологийн дагуу л шийдлийг нь олоод ирээч. Тэр нь ёстой бурхан байна уу, буг нь байна уу, чөтгөр нь байна уу Сонгуулийн ерөөсөө хороо өөрсдөө мэдэцгээ. Хугацаандаа амжуулахаа л хийчих ээ. 6 сарын сүүлд сонгууль болно. Тэгэхэд энэ бүх төхөөрөмж нь ажиллахаар ингээд л ороод ир. Энэ шийдэл нь, технологийнхоо шийдлийг танилцуулаад л, Байнгын хороо зөвшилцөөд л болоо шүү дээ. Тэгэхгүй бол одоо ингээд заавал нэг их бие биенийхээ нерви, нүүр барах гэж байгаа юм шиг ингээд ийм юм оруулж ирчихээд яриад байгаа учраас. Одоо энийг нэг их хэлэлцүүлэг болгоод, тендер лүү нь ороод л. Аягүй муухай харагдаж байгаа байхгүй юу. Гишүүдийн хувьд ч гэсэн тэр. Тэгээд л технологийн шийдлийг л дахиад олоод ирээ ч л гэдэг ийм л хүсэлт тавьж байна. 

Л.Гүндалай: - Тендер лүү нь орсон хүн байхгүй шүү дээ. Хэн тэр лүү ороод байгаа юм. Аятайхан юм аваад ир гэж байна шүү дээ. 

Д.Энхбат: - Сонгуулийн ерөнхий хорооны даргад юм. Бидэнд онгоц хэрэгтэй байна гэж хэлэхээр онгоц зардаг компани нь..

Ж.Сүхбаатар: - Д.Энхбат гишүүн ээ, одоо яг дэгээрээ явъя. Одоо Ө.Энхтүвшин дарга. 

Н.Лувсанжав: - Бенз гээд л ярьдаг л юм л даа. Одоо бид бол ямар зарчим барьсан гэвэл хамгийн энгийн бөгөөд хамгийн найдвартай тэр технологийг л сонгож байгаа. Тэгээд болохгүй гэж байгаа бол хамаагүй шүү дээ. 

Ж.Сүхбаатар: - Ө.Энхтүвшин дарга. 

Ө.Энхтүвшин: - Байнгын хорооны хурал дээр танилцах л ёстой. Тэр Сонгуулийн ерөнхий хороо ажлаа хийх ёстой. Өнөөдөр энийг бол Байнгын хорооны хурлыг ер нь юу болгоод байна вэ. Бүр одоо ингээд бүр хачин гарцгүй юм руу улам явуулаад байна шүү дээ. Тэр шаардлагаа тавьдаг юм бол тавиад ингээд тэр Сонгуулийн ерөнхий хороо нь тэгээд шийдээд л яваг. Хугацаа алга байна. Одоо угаасаа хугацаагүй болчихсон. 

Миний асуух гээд байгаа зүйл бол тэр байна л даа. Энэ чинь одоо юу гэдэг компани юм. Энэ дээр чинь мэдээллүүд их зөрүүтэй яваад байна. Зарим нь болохоор сканнер үйлдвэрлэдэг компани юм гэнэ лээ гээд одоо тэгээд яваад байна. Ерөөсөө энэ тоолдог машин хийж үзээгүй зөвхөн сканнер үйлдвэрлэдэг компани юм гэнэ лээ гээд ийм юм тараагаад байна. Тэр үнэн юм уу? 

Хоёрдугаарт, энэ машиныг чинь хаана яг хэрэглэсэн юм бэ? За яах вэ тэр Н.Лувсанжав даргад мэдээлэл байхгүй байгаа юм байна. Өөр ямар улсад, Солонгостоо юм уу, бусад улсад хэрэглэсэн тийм практик байна уу, үгүй юу. Энэ дээр жаахан тодорхой хариулт өгмөөр байна. Тэгэхгүй болохоор ер нь зүгээр банк гэж хэлээд ороогдоод байна шүү дээ. Банкнаас гадна бас сонгуульд хэрэглэсэн юм уу, үгүй юм уу. Энийг бас мэдмээр байна. 

Ж.Сүхбаатар: - За, Н.Лувсанжав дарга. 

Н.Лувсанжав: - Үгүй яах вэ энэ Miru data [Miru Data System Co.LTD] компанийн сонгогчийн бүртгэлийн машин бол маш тодорхой зориулалтын үйлдэл бүхий машин. Тийм ч учраас бид сонгосон. Өмнөх хуралдаанд танилцуулсан. Энэ дээр гишүүдээс энийг одоо юу юм гэж гайхсан юм ерөөсөө яриагүй. 

Харин энэ тоолох машины хувьд бол энэ сканнер бол банкны баримтын дүнг нэгтгэдэг үйл ажиллагаанд ашигладаг, адилхан л энэ чинь цаасан дээр мэдээллийг аваад нэгтгээд аваад гаргадаг машин байхгүй юу. Тэнд ашиглаж байсан машин. Бид бол энийг байна шүү сонгуульд ашигласан гэж бид хэлээгүй. Танилцуулаа ч үгүй. Зүгээр ер нь бол та бүхэн заавал сонгуульд ашигласан юм ав гэж байгаа бол бид одоо тэр шийдлийг дагана. Гэхдээ энийг ашиглачихлаа гээд та бүхэн сонгуулийн дүнг будлиантуулчихна, энэ одоо программын луйвар хийх нь гэж байгаа бол тэрэн шиг худлаа юм байхгүй шүү. 

С.Ламбаа: - Үгүй ээ, дөрвөлжин хайрцагт бөөгнүүлсэн юм аа аваачиж буцааж хийгээд тоолно гэхээр чинь наадах чинь гараар тоолохтой адилхан шүү дээ. 

Н.Лувсанжав: - Сонгогчдын итгэлийг харин. Өөрөөр хэлбэл саналын тооллого хүний нүдэн дээр ил явах ийм л технологи шүү. 

Д.Энхбат: - Энэ чинь файл болгодог л xerox. Тэгээд л болоо. Ямар ч тоолдог юм байхгүй. Ямар ч нэгтгэдэг юм байхгүй. Зүгээр л xerox. 

Ч.Сайханбилэг: - Н.Лувсанжав дарга аа, Байнгын хороо танаас аягүй энгийн юм асуусан шүү дээ. Зөвхөн сонгуульд хэрэглэдэг машин аваад өгөөч дээ гэж гуйгаад байна шүү дээ. Өөр юу ч ярихгүй байна шүү дээ. 

Ж.Сүхбаатар: - Д.Очирбат гишүүн. 

Д.Очирбат: - Хуучин тэр энэ машинаас нөгөө хувилбар, тэр нь ер нь яагаад буцсан юм бэ? Хэний лобби. Мөнгө төгрөгтэй холбоотой, тендертэй холбоотой энэ хэний лобби юм. Хэний лобби яваад байгаа юм. Аан. Үгүй тэгээд одоо жишээлбэл. Би юм яримаар байна шүү дээ. Хөөш танай манай гээд байх юм байхгүй чи. Би юм яримаар байна. Чи больж үз. 

Ж.Сүхбаатар: - Л.Гүндалай гишүүн ээ. Түр тайвширчихаад ороод ир. Тэгэх үү. Д.Очирбат гишүүн сая асуултаа асуучихсан уу? 

Э.Бат-Үүл: - Миний нэрийг хэлээд байх шиг байсан. 

Ж.Сүхбаатар: - Таных дараа нь байгаа. Д.Загджав гишүүний дараа байгаа. За Н.Лувсанжав дарга. 

Н.Лувсанжав: - Түрүүчийн машиныг яагаад..

Д.Очирбат: - Больчихсон тэр болохгүй байгаа юмыг, цаанаасаа бүтэхгүй байгаа юмыг нь яагаад энэ улсууд дахиж зүтгүүлж хийх гээд байгаа юм, тэрийгээ л хэлчихээч. 

Н.Лувсанжав: - Тэр машиныг бид сонгосон. Сонгосон шийдэл бол зөв байсан. Гэрээ байгуулах гэсэн. Гэрээний нөхцөл дээрээ тохироогүй. Монгол Улсын хуулийн шаардлагыг хүлээж авахгүй гэсэн. Тэгэхээр бид яаж гэрээ байгуулах вэ дээ. Хууль зөрчсөн гэрээ байгуулбал Сангийн яам мөнгө гаргахгүй шүү дээ. Тийм учраас л энэ болохгүй болчихоод байгаа юм. Тэрнээс биш элдэв янзын лобби энэ дээр явсан юм байхгүй. 

Ж.Сүхбаатар: - Д.Загджав гишүүн асуултаа асууя. 

Д.Загджав: - Бид нар бас урт удаан хугацаанд ярилцаж Сонгуулийн хуулийг баталсан л даа. Хуульд буруу байхгүй. Хууль бол харин оновчтой, шууд сонгох зарчмыг хангасан. Бас ардчилалтай тийм хууль болсон гэж ойлгож байгаа. Дээрээс нь хоёр тогтолцоог хооронд нь бас хосолсон. Тэгээд бас Монгол Улсын гэсэн тийм тодотголтой Их Хурлын гишүүнийг тухайн тойргийн юунаас нь ангижруулж гаргаж ирж чадсан тийм хууль. Одоо санал тоолох машины хувьд яг үнэнийг хэлэхэд энэ Сонгуулийн хороо өнөөдөр сонгуулийн санал авах өдөр хүртэл олон шат дамжлаг байгаа. Сонгогчдыг бүртгэхээс эхлээд. Тэр өдөр одоо яах юм. Сонгууль явуулах гээд ингээд тэр санал авах өдрөө яаж ашиглах юм. Хамгийн сүүлд тоолоод, дүнг нь гаргаад эцэслэх энэ процессыг бүрэн төгс явуулах хүчин чадалтай ийм компьютерийг, ийм машиныг авна гэж нийтэд зарласан, интернэтээр цацсан тийм юм байна уу? Тийм юм байгаа бол харуул л даа. Сонины нэг хуудас ч юм уу харуулчихдаа. Ямар сонголтоор ийм юм оруулж ирээд ингээд хэрүүл алим өдөөд байгаа юм бэ? Энэний цаана чинь одоо бараг 24.0 ч байна уу тэрбум төгрөг байгаа байх шүү. 18, 19 сая доллар ч байна уу. Ийм төрийн болон орон нутгийн өмч хөрөнгөөр бараа, бүтээгдэхүүн, ажил үйлчилгээ явуулах журам гээд юм үйлчилж байх ёстой. Тэр дагуугаа энэ сонгон шалгаруулалт байх ёстой. Тэрийг ярихгүй гэж ярьж болохгүй шүү. Ярьж байх ёстой. Тэр тусмаа Их Хурлын харъяа байгууллага дээр бол хатуу хяналт тавих ёстой. Энд хариу өгөөч. Нэг сонины зарлал юм уу, аль эсвэл интернэтээр цацсан мэдээ ч юм уу, тийм юм байна уу? Тэрийгээ нэг харуулаач. Тэгээд яагаад одоо ийм оруулж ирдэг юм бэ гэдгийг нь. 

Ж.Сүхбаатар: - Н.Лувсанжав дарга хариулъя. 

Н.Лувсанжав: - Би түрүүн тайлбарласан л даа. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах хуулийн. 

Д.Загджав: - Тайлбар хэрэггүй ээ. Зүгээр сонины зарлал, аль эсвэл интернэтийн мэдээ. 

Н.Лувсанжав: - Зарлах тийм боломжгүй байна гэдгээ хэлээд Их Хурлын тогтоол гаргуулаад ажиллаж байгаа. 

Д.Загджав: - Тэгвэл төсөл сонгон шалгаруулах ёстой, ядаж. 

Н.Лувсанжав: - Шууд гэрээ байгуулах аргаар байгуул аа гэж. 

С.Ламбаа: - Их Хурлын тогтоол гаргаад өгсөн шүү дээ. Шууд гэрээ байгуул аа гээд. 

Д.Загджав: - Олигтойхон компани олоод, 6 сар хүртэл зай байна. Хангалттай цаг хугацаа байхад худлаа тайлбар хэрэггүй ээ, Н.Лувсанжав дарга аа. Тийм болохоор энэ дээр одоо бас Их Хурлын энэ Байнгын хорооноос үүрэг өгөөд тэгээд одоо тэр хуулийн дагуу үйл ажиллагаагаа жигдрүүлэхийг эд нарт даалгах ёстой шүү дээ. Тэр Их Хурлын даргын захирамж яахаараа гардаг юм. Хоёр хүн хоорондоо яриад л, Д.Дэмбэрэл даргын харъяа байгууллагын дарга энэ хоёр хоорондоо яриад л шийдсэн байна шүү дээ. Тийм асуудал байж болохгүй ээ. 

З.Энхболд: - Ж.Сүхбаатар дарга аа, нэг юм хагалаад өг тэгэх үү. Байнгын хороогоор санал хураалгая. Сонгогч саналаа төхөөрөмжид хийнэ гэдгийг наад Н.Лувсанжав чинь шал өөрөөр ойлгож явж байна шүү дээ. Тэрийг нэг хагалаад өг. Гарсан хуулиа Байнгын хороо. Наадах чинь бол зарчим байхгүй юу. Энэ машинаасаа илүү зарчим байгаа юм. Зарчим дээрээ санал хураагаадах л даа. Гаргасан хуулиа ойлгомжтой болгоод. 

Ж.Сүхбаатар: - Э.Бат-Үүл гишүүн. 

Э.Бат-Үүл: - Ингэе, одоо ажил хэрэг болгох талаас нь. Ажил хэрэг талаасаа яръя. За Н.Лувсанжав дарга аа, яг Сонгуулийн хуулийг эцэслэн батлах үед З.Энхболд гишүүн хэлээд Их Хурал дээр их тодорхой ойлголттой салсан шүү. Төхөөрөмжинд машин оруулна гэж хэлээд, яг ингэж байгаа биз гээд тэгээд Их Хурал сонгуулиа эцэслэж баталсан шүү. Одоо энийг ингээд дур дураараа тайлбарлахгүй ээ. Ингэж болохгүй. 

Хоёрдугаарт нь, одоо дэлхий сөнөөгүй байна шүү дээ. Энэ сонгуулийн, яг тэр төхөөрөмжийг нь хийдэг улсууд нь байдаг юм байна. Ийм олон улсын сертификат нь байдаг л юм байна. Тэгээд зүгээр л одоо Н.Лувсанжав дарга аа, нэг л зүйл хариу өгөөч. Одоо энэ сонгуулийн төхөөрөмжийн талаар танилцуулга яаралтай оруулж ирэх хугацаа байна уу? Тэгээд энэ өргөн танилцуулгыг Байнгын хороо харъя. 

Би бүр дээрээс нь одоо горимын санал байна, Байнгын хороон дарга аа. Энэ сонгуульд оролцох намуудыг байлгаж яриарай. Өнөөдрийнх шиг ийм яриа ярьсны дараа одоо та нар намуудыг оролцуулахгүйгээр юм ярьж болохгүй шүү. Ж.Сүхбаатар дарга аа. Би одоо дараа нь. Одоо энийг тэрийг гээд байхгүй зүгээр л Сонгуулийн ерөнхий хороо бидэнд танилцуулга аваад ир. За ийм ийм сонгуулийн төхөөрөмжүүд байдаг юм байна. Тэгээд энийг одоо бид нар танилцуулаад тэгээд бид Байнгын хороо ярьж байгаад энийг ер нь нэг тийш нь болгоё. 

Ж.Сүхбаатар дарга аа, одоо энд өнөөдөр дэндүү хариуцлагагүй юм ярилаа, за юу. Одоо тэгээд дараа нь бол би одоо энэ дээр яах аргагүй ашиг сонирхол нь хөндөгдөж байгаа бусад намуудыг дараа нь Байнгын хороон дээр нээлттэй ярилцахаас өөр аргагүй байдалд оруулчихлаа шүү. Наадах чинь аягүй улс төрийн үр дагавартай яриа болчихлоо. Одоо наадах чинь байна шүү дээ ерөөсөө сонгууль луйвар боллоо гэдгийг Байнгын хорооноос эхлээд зарлачихлаа наадах чинь. Аюултай байдал руу оруулчихлаа шүү дээ. 

Ж.Сүхбаатар: - Зарласан ч гэж..

Э.Бат-Үүл: - Юу, одоо наадах чинь яаж байгаа юм тэгээд. Одоо наадах чинь хэвлэл мэдээллээр гарахаар яах юм. Жаахан тийм юм болчихлоо шүү дээ наадах чинь. Одоо тийм учраас бүх сонирхогч талыг оролцуулаад, тэгээд Н.Лувсанжав дарга одоо яаралтай тэр сонгуулийн төхөөрөмжийг яаралтай танилцуулгыг нь оруулж ир. Тэгээд энэ дээр ярьж байгаад шийдэхгүй бол болохгүй. 

Яагаад вэ гэхээр би Н.Лувсанжав дарга аа, нэг юмыг хэлмээр байна. Тэгээд шаардлагатай гэвэл Их Хурал бол ямар ч шийдвэр гаргах эрхтэй шүү харин. Улсын Их Хурал дээр нөгөө Улсын Их Хурлын шийдвэр бол бүх нийтийн даган мөрдөх шийдвэр. Улсын Их Хурал бол тэр дээд шийдвэрийг гаргах бүрэн эрхтэй. Тийм учраас бид шаардлагатай бол төсвийг нь ч гаргаж чадна, шаардлагатай бол бид холбогдох бүх арга хэмжээг авч болно. Одоо бол наад хариуцлагагүй байна гэж засах арга замаар бид бодохгүй бол болохгүй нь. 

Тэгэхгүй одоо бие биенийгээ дохилцоод наадах чинь бүр ёстой утгагүй юм боллоо наадах чинь. Юун одоо тэр. Одоо наадахыг чинь харсан тэр бусад намууд, нэр дэвшигчид наадах чинь одоо бүгд ёстой гайхана шүү дээ. Хачин юм болчихлоо шүү дээ наадах чинь. Тэгэхээр би Н.Лувсанжав дарга аа. Одоо наад маргааныг өрнүүлээд байлгүй тэр төхөөрөмж, бүх танилцуулгыг иж бүрнээр нь оруулж ирж байгаад Байнгын хороог дахиж хуралдуулаад яръя. 

Энийг бол үнэндээ уучлаарай бүр яагаад ч авах боломжгүй шүү. Яагаад ч боломжгүй наадах чинь. 

Ж.Сүхбаатар: - За Н.Лувсанжав дарга. 

Н.Лувсанжав: - Хуулийн заалтын талаар яагаад ийм юм орсон юм бэ, яагаад ийм заалт орчихов оо гэдэг асуудал бол одоо хуулийн хувийн хэргийг үзвэл тодорхой гарах байх. Ажлын хэсэг Байнгын хороон дээр 3 удаа яригдсан томъёолол. Харин нэгдсэн хуралдаан дээр З.Энхболд гишүүний саналаар санал тоолох төхөөрөмжид гэдэг үг нэмэгдээд аль аль нь орсон. Саналын хайрцагт гэдэг нь ч байгаа, санал тоолох төхөөрөмж гэдэг нь ч байгаа. Бид энийг ойлгохдоо аль аль нь байж болох шийдэл юм гэж ойлгож байгаа шүү. Тэгээд одоо буруу ойлгосон бол тэрийг нь хэлээд л бидэнд яана биз. 

Ер нь бол одоо ахиад тендер юм зарлаад гэдэг юм уу, энэ сонгон шалгаруулалтыг ингээд хийх асуудал яригдах юм бол энэ мэдээж цаг хугацааны хувьд нэлээн шахуу болно. Амжихад хэцүү л болох байх. 

Ж.Сүхбаатар: - Г.Занданшатар гишүүн. 

Г.Занданшатар: - Би энэ Сонгуулийн ерөнхий хороонд шүүмжлэлтэй хандах гээд байна л даа. Яагаад гэхээр энэ аливаа тендерийг чинь тухайн байгууллага нь өөрөө шалгаруулаад л. За энэ сонгуулийн тоног төхөөрөмж ч бай, өөр юу ч бай өөрсдөө, тэр экспертүүдээ оруулаад, өөрсдөө шийдээд л, өөрсдөө хариуцлагаа хүлээх хэрэгтэй. Одоо эндээс ямарваа нэгэн шийдвэр гаргаж ярих юм бол дараа нь хүлээх хариуцлагагүй болно шүү. Сонгуулийн тэр асуудал, бүх асуудал. Энэ явах гэж байгаа хүнээр ачаа бүү татуул гэж одоогийн Их Хурлын гишүүд бид нар энд энэ асуудлыг шийдээд сууж байх хүмүүс биш ээ. Сонгуулийн ерөнхий хороо бүх хариуцлагаа хүлээх ёстой. Холбогдох намууд байна уу, тэр хяналтын, хөндлөнгийн хяналтын, эскпертүүд, намуудын хяналтын экспертүүд, тэрийгээ оруулаад наад асуудлаа тэндээ өөрсдөө бие дааж хуулийн хугацаандаа шийдээд ингээд наад юм аа өөрсдөө хариуцлагаа хүлээгээд өөрсдөө шийдээд явах ёстой хэрэгтэй шүү дээ. Энд орж ирээд ингээд бөөн сонирхлын зөрчил, жанхуу бантан болгоод, энэ сүүлдээ одоо юу болох гээд байгаа юм, юу шийдэх гээд байгаа юм. 

Э.Бат-Үүл: - Г.Занданшатар сайд одоо Засгийн газрын сайд. Би одоо Г.Занданшатар сайдыг бүр ийм үг хэлэхээр гайхаж байна. Юу яриад байгаа юм бэ. 2012 оны сонгууль чинь сонгууль болох юм уу, бослого болох юм уу гэж ярьж байхад чинь одоо юу яриад суугаад байгаа юм бэ энэ чинь. Төрийн хийдэг ажлыг хийж байхад юу ярьж байгаа юм бэ. Тэгээд яах юм. Дараа нь Н.Лувсанжав дарга. Энэ улс орон чинь бужигначихвал яах юм. Хэнийг хариуцлага ярих гээд байгаа юм. Юу яриад байгаа юм бэ энэ чинь. Сонгуулийн хуулийн ажлын хэсэг хуралдаж байхад Г.Занданшатар сайд дандаа энийг ярьсан байхгүй юу. Юу яриад байгаа юм бэ энэ чинь. Дараа нь яах юм. Тэгээд яах юм. Албан тушаалаас нь зайлуул аа. Улс орон чинь сүйдчихсэн байж байх юм. Яах юм. 


Шаардлагатай бол ёстой Г.Занданшатар сайд эд нарыг нь хэлэлцүүлж байгаад тэр холбогдох улсуудтай ярьж байгаад хурдан яаралтай шийдүүлье л дээ энэ чинь. Тэгэхгүй бол наадах чинь. Одоо энд ер нь үр дүн нь юу болох гэж байгаагаа бодож байгаа ч юм байгаа юм уу даа. 


Г.Занданшатар: - Энэ чинь 25-ны өдөр. Үр дүнгийнх нь хариуцлагыг энд тэгвэл Төрийн байгуулалтын байнгын хороо хүлээх үү. 22-ны өдөр. Одоо энэ маргаашаар бүх төсвийн гүйлгээ хаагдана. Хуулиараа. 


Э.Бат-Үүл: - Улсын Их Хурал ямар байгууллага болохыг мэдэх үү чи өөрөө. 


Г.Занданшатар: - Хуулийн хүрээнд л хэлэлцэх ёстой.


Э.Бат-Үүл: - Улсын Их Хурал холбогдох өөрчлөлтийг хийх эрхтэй байдаг юм. 


Г.Занданшатар: - Үндсэн хууль, хуулийн хүрээнд ажиллана. Байнгын хороо хууль тогтоохгүй. Нэг гишүүн хууль тогтоохгүй. Нэг гишүүн хууль тогтоохгүй. Хууль болоод бүх гишүүд батлаад гаргасан тэр хууль дүрэм, журмаа л дагах ёстой шүү дээ. Мөрдөх ёстой шүү дээ. Бүх юм нь дээр төр заавал оролцож байх ёстой, үгүй гэж та бүхэн хэлдэг биз дээ та нар. 


З.Энхболд: - Сонгуулийн автоматжуулсан хууль гэж нэг юм баталсан юм байна шүү дээ бид нар. Тэр 4.1.1 дээр ийм тодорхойлолт байна. Сонгуулийн автоматжуулсан систем гэж сонгуульд бэлтгэж, түүнийг хуулийн дагуу зохион байгуулж ашиглах зориулалттай мэдээллийн санг бүрдүүлэх, сонгогчийн хувийн мэдээлэлтэй тулган нягтлах, сонгогчдын саналыг авах, авсан саналыг тоолох, сонгуулийн дүнг нэгтгэн хадгалах, дамжуулах, баримтжуулах ажиллагааг автоматжуулах үүрэг бүхий цахим мэдээллийн техник, хэрэгслэл, тоног төхөөрөмж, программ хангамж, тэдгээрийг ажиллуулах хүний нөөц, санхүүгийн эх үүсвэрийн харилцан уялдаа бүхий цогцыг гэж байна л даа. Одоо энэ үзүүлээд байгаа юм нь зөвхөн авсан саналыг тоолох хэсэг нь байхгүй юу. Сонгогчдын саналыг авах гэдэг нь хаягдсан байна. Сонгуулийн дүнг нэгтгэн хадгалах гэдэг нь хаягдсан байна. Энэ олон процессын дундах нэг л ийм завсар байна л даа. Бүтэн систем биш гэж Д.Энхбат гишүүний хэлээд байгаа тэр байхгүй юу. Бид бол энэ систем ойлгож байсан. Энэ бол энэ олон үргэлжилсэн юмны зөвхөн дундуурх нэг жижигхэн хэсэг нь байгаа юм. 


Хоёрдугаарт, 45.7-г дөнгөж гарсан хуулийг Н.Лувсанжав бид хоёр өөрөөр ойлгож байна. Одоо Байнгын хороо яаж ойлгож байгаагаа санал хураамаар байна. 45.7-д ингэж байгаа. Сонгогч энэ хуулийн 45.5, 45.6-д заасны дагуу саналаа тэмдэглэсний дараа гэж байгаа юм. Тэр нь нөгөө нам тэмдэглэнэ, хүн тэмдэглэнэ гэж байгаа юм. Саналын хуудсыг санал тоолох төхөөрөмж, хашилт саналын хайрцаг, хашилт хаагдаад хийнэ гэж байгаа юм. Энийг чуулганы эцсийн санал хураалт дээр миний хэлсэн үг байгаа. 

Санал тоолох төхөөрөмжид хийнэ. Санал тоолох төхөөрөмжид хийх боломжгүй үе гардаг. Жишээ нь зөөврийн хайрцаг. Зөөврийн хайрцгаар авсан саналыг саналын хайрцагт хийхийг зөвшөөрнө гэж байгаа юм. Гэтэл Н.Лувсанжав бол аль аль үгээр нь хийж болно гэж орчуулж байна шүү дээ. Тэгэхээр Байнгын хороо энэ дээрээ л саналаа хураачих. Тэрний дараа бол бүх юм ойлгомжтой болно. 

Ж.Сүхбаатар: - Тэгэхээр одоо ингэе. Ер нь бол зүгээр бид нар яг ингэнэ тэгнэ гэж би одоо шууд хэлэх юм алга. Одоо сая манай зарим нь саналаа хэлж байна шүү дээ. Л.Болд гишүүн анхнаас нь эхлээд горимын ч биш тодорхой санал хэлсэн. Хариуцлагын асуудлаа илүү маягтай л юм хэллээ шүү дээ. 

З.Энхболд гишүүн бол ийм санал. Саяны саналаа гаргаж байна. Тэгэхээр одоо гишүүд бол энэ дээр өөрсдийнхөө үгээ хэлж саналаа гаргах уу, тийм ээ. За тэгье. Тэгвэл ингээд Ч.Сайханбилэг дарга, Д.Загджав гишүүн, Д.Энхбат гишүүн, Э.Бат-Үүл, Д.Лүндээжанцан дарга, Н.Энхболд, Л.Болд, З.Энхболд гээд дарааллаар нь. 

Ч.Сайханбилэг: - Би түрүүн саналаа хэлчихсэн учраас маш товчхон. Ганцхан өгүүлбэрээр л хэлье. Байнгын хороо одоо энэ орж ирсэн шийдэл дээр зөвшилцөх боломжгүй байна. Тийм учраас энэ хуулийн концепцийн дагуу технологийн энэ бололцоог гаргаж өгсөн энэ зөв шийдлийг яаралтай оруулж ирээч ээ гэдэг энэ үүргийг л Сонгуулийн ерөнхий хороонд өгөх саналтай байна. Баярлалаа. 

Ж.Сүхбаатар: - Д.Загджав гишүүн. 

Д.Загджав: - Би саналаа тодорхой хэлсэн. Технологийн хамгийн сайн боломжийг ашиглах ёстой. Ингэхийн тулд өнөөдөр хүчин төгөлдөр байгаа хуулийн хүрээнд хэрвээ шийдвэр гаргасан байдаг юм бол түүнийг эргэж харъя. Тэгээд энэ 6 сар болтол ганц санал тоолох, сонгууль явуулчих хэмжээний бүтэн процессыг нь бүгдийг нь хийчих ийм компьютер олчихож чадах байлгүй дээ. 30 хоногийн хугацаанд зарла л даа. /17.55-18.25 Ц.Алтан-Од/
 

Д.Загджав: Та нар. Интернэтээр тавь. Олдохгүй байгаа бол. Улс орон даяар бас хай. Наана чинь бол интернэтэд тавингуут л ороод ирнэ. Тэгээд тэр дундаас нь хамгийн сайн үзүүлэлттэйг нь сонгоод ингээд бас сонгуулийг бас шударга, шинжлэх ухаан, технологийн сүүлийн үеийн ололтыг ашиглаад ингээд бас шуурхай явуулах боломжийг хангах ёстой. Энэ дээр Сонгуулийн хороо анхаарч ажиллах ёстой. Энэ дагуу харин бид өмнө нь гаргасан хэрэв шийдвэр эд нарыг эргэж хараад дахин шийдвэр гаргаж, түүгээрээ үүрэг болгох ёстой гэж ойлгож байна. 

Ж.Сүхбаатар: Д.Энхбат гишүүн
Д.Энхбат: Сонгуулийн автомат машин хэрэглэдгийн хамгийн гол зүйл бол сонгогч өөрөө саналаа өгснөөс хойш дүн гартал завсарын хүн оролцуулахгүй байхыг хийдэг. Ердөө эцсийн зорилго шүү дээ. зөв тоолоод, хүн оролцуулахгүй. Өнөөдөр сканнер гэдэг нэрийн дор сканнер гэж гоё нэр. Яг амьдрал дээр энэ бол зүгээр л файл болгодог XEROX. Тэгээд энд XEROX-дсон материалаа дахиад гараараа зөөгөөд гараараа тоолоод явах тухай ярьж байна. Тийм учраас энэ бол ерөөсөө сонгуулийн бидний ярьж байсан автомат машин биш. Дүгнээд хэлбэл, би нэг зүйлийг хэлэх гэсэн юм. Онгоц аваад ир ээ гээд хэлэхээр онгоцны компанитайгаа хэл зорчсонгүй, машин аваад ирлээ, далавчийг нь өөрсдөө хийе гэж хэлж байгаа байхгүй юу. Үгүй ээ, онгоц аваад ир ээ, сонгуулийн машин аваад ир. Нэг компанитай тохироогүй гэж байгаа. Дэлхий дээр 10 компани байгаа. Лувсанжав дарга аа, 10 байгаа. Тийм учраас биш ээ, би бол таны зовлонг бол ойлгож байна. Гэхдээ харамсалтай нь бид нар машинд чинь далавч хийгээд нисч чадахгүй ээ, сөнөж үхнэ. Тийм учраас онгоц хэрэгтэй. Ердөө тэрийг хэлэх гэсэн юм. 

Ж.Сүхбаатар: Э.Бат-Үүл гишүүн
Э.Бат-Үүл: Энэ бол үнэхээр сайтар нягтлан ярилцаж, яг эцсийн дүндээ нийгэм хүлээн зөвшөөрсөн, сонгуульд оролцох талууд хүлээн зөвшөөрсөн ийм шийдлийг олж авахгүй бол наадах чинь үнэхээр ноцтой юм билээ. Занданшатар сайдын хэлж байгаа бол энэ бол үнэхээр буруу. Энэ маш том сонголтын өмнө бид нар ирчихээд байгаа. Цаашид ер нь ямар байдалд орох вэ гэдгээ бид шийдэх гэж байна. Тэгээд Улсын Их Хурлын сонгууль гэдэг чинь Улсын Их Хурал чинь сонгуулийн талаар бүрэн эрхтэй ганц байгууллага нь байхгүй юу. Улсын бүх сонгуулийг зарладаг. Хуулийг нь гаргадаг. Зохион байгуулалтыг нь хийдэг. Зохион байгуулалтыг нь хийхийн тулд Сонгуулийн ерөнхий хороо тавьсан. Эцсийн хариуцлага нь Их Хурлын хариуцлага байдаг байхгүй юу. Их Хурлаас өөр хэн ч хариуцдаггүй. Энийг. Энэ бол төрийн дээд байгууллага хэр цаашид энэ парламент нь ийм байж чадах уу, үгүй юу гэдэг наадах чинь сорилтын өмнө ирээд байна. Тэгэхээр би хэлээд байна л даа. Одоо бол өнөөдөр ч их утга учиргүй яриа ярилаа. Лувсанжав даргыг яах гэж ийм юм оруулж ирсэн юм, би бүр гайхаад, энд бол нэлээн цочирдоод, түрүүн балмагдаад, энэ яаж байгаа юм бол оо, бүр гайхаж суулаа л даа. Хэлэх үгээ ч олж чадсангүй. Ойлгомжтой. Тэгээд би Лувсанжав даргыг хэлээд байна шүү дээ. Одоо бид нар энийг бол энэ сонгуулийн машины асуудлыг бол бид нар ярихдаа өргөн хүрээнд ярих ёстой. 

Лувсанжав дарга аа, та оруулаад ир ээ. Тэр 10 орыг нь оруулаад ир ээ. Бид нар шаардлагатай бүх арга хэмжээг авч байгаад, энд бол төр яаж байгуулах тухай ярьж байхад мөнгө ч хайрлах хэрэг байхгүй. Яагаад гэвэл наадах чинь Монголын төрийг цаашид яаж байгуулах гэж байгаа гэдэг улсын асуудал яригдаж байна. Үндэсний асуудал. Тэрнээс нөгөө Занданшатар сайдын хэлдгээр наадах чинь үндэсний хэмжээний төр байгуулах ажлыг зохион байгуулж байхад, дараа нь хэнтэй хариуцлага, үүний үнэ цэнд хүрэх тийм хариуцлага тооцогдох хэн ч байхгүй шүү дээ. Энэ Монгол Улсад. Тийм үнэ цэнэтэй хэн ч байхгүй шүү дээ. Ямар ч үнэ цэнэтэй хүн байхгүй шүү дээ. Тэгээд би хэлээд байна шүү дээ. Лувсанжав дарга аа, та яаж байгаа юм бэ? Тийм учраас одоо бол харин нэг зүйлийг Байнгын хороон дээр ойлголцох ёстой. Төхөөрөмж шүү. Тэгэхгүй бол наадах чинь утгаа алдах нь байна. 

Ж.Сүхбаатар: Д.Лүндээ дарга

Д.Лүндээжанцан: За, яах вэ, би нэлээн сонсоод сууж байна л даа. Бид бол тооллогыг хүний хүчин зүйлээс ангид болгоё гээд, ингээд автоматаар тоолно гээд тэгэхээр манайд бол шинэ, дутуу юм байна л даа. Тэгээд энэ дээр яах нь вэ, ухаан санаагаа уралдуулаад, нэлээн сайн сүвэгчлээд юм оруулж ирэх байх гээд бодоод сууж байгаа. Гэтэл бол одоо бас тэр машиныг төхөөрөмжийг бас хардах, эргэлзэх юм бол бас арилаагүй байна. Нийгэмд. Програмыг нь яадаг гэнэ, тэгдэг гэнэ, хянаж болдог юм уу, үгүй юм уу? Энэ харыг яаж арилгах вэ? Нотлох баримт үлддэг юм уу, үгүй юу гээд ингээд юм болоод байгаа юм. 

Тэгэхээр яах вэ, манай энэ Сонгуулийн хорооны оруулж ирж байгаа юмыг ойлголоо. Энгийн, ойлгомжтой, олон түмний нүдэн дээр байна. Тэгээд ингээд сортлоод сортлоод хаях юм байна л даа. Хоёр тийш нь. Нөгөө хоёр юу билээ? Овоо босгодог гэдэг шиг, овоолдог гэдэг шиг ийм л юм байна. Энийг нь манайхан бол тэр хайрцагнаас гаргахаараа сольчихдог юм байна гээд ярьж байна. Соливол яах юм гээд. Ингээд юм байнгын ийм юутай болоод байх шиг байна. Ийм учраас одоо Төрийн байгуулалтын байнгын хорооны гишүүд санал нь төвлөрөөд байж байгаа бол тэр нээрээ үнэхээр нөгөө компанитай нь тохиролцож, манай хуулийг баримтлахгүй гээд байгаа үед бол хүчээр зурж чадаагүй байх л даа. Ингэхэд өөр компаниуд байна уу, үгүй юу? Түрүүний хэлдгээр. Загджав бол нэг ийм зүйл яриад байна л даа. Одоо нэлээн олон юм зарлаад, ингээд өрсөлдүүлээд яах арга байна уу гэж байна. Манайх бол шууд сонголт хийх шийдвэрийг бол өмнө нь Их Хурлаас бүр гаргасан байгаа шүү дээ. Тэр эд нарыг мэдээлэлтэй баймаар байгаа юм. Ер нь одоо яах вэ, одоо цаг хугацааны хүчин зүйл байна гэж үзвэл. Үгүй ээ, харин хууль гарсан. Чи өмнө нь хуралдаа байж бай л даа. За, одоо чам руу ороод ирсэн чинь одоо бас хажуугаас ярих нь. Тэгэхээр. 

Д.Загджав: Та уучлаарай, наана чинь Их Хурал өөрөө гаргасан хуулиа зөрчөөд, бүхэл бүтэн 6 сар байж байхад 30-хан хоногийн хугацаа, юу вэ? Та одоо? Битгий хачин юм яриад байгаарай, за юу? Та нар дандаа ингэж бантан хийдгээ боль. 

Д.Лүндээжанцан: за, чи наадахаа, чи өмнө нь хуралдаа сууж бай, миний хүү. За, тэгэхээр ийм байна. Одоо байна шүү дээ. Одоо бид ямар гарц олох вэ гэдгийг бодъё. Энэ гарцыг болохоор манай гишүүд ч нэлээд нь санал гаргаад байна. Боломжтой одоо тэр, хуулийн дагуу явуулах боломжтой хувилбарыг одоо олж, шавхаж, ийм ийм байна, эд нар болохоор байна шүү дээ. Манай энэ Сонгуулийн хорооныхон бол ингэж байна. 24 тэрбумаа бодоод, хэсгийн хороодынхоо тоог бодоод л суугаад байгаа юм. Ерөөсөө тэр мөнгөнд тааруулах гээд. Бүх юм нь. Хөөе, Сүхбаатар дарга аа, ерөөсөө мөнгөнд боогдоод байгаа болов уу гэж би бодоод байна. Тэгэхээр одоо яадаг юм байгаа, ямар гарц олох байгаа юм, яаж шавхах юм байгаа, юмаа. Тэр олон газруудад. 

Би Германд нэг юунд ороод би дуугараагүй л дээ. Германд нэг Нордиан фестивалийн мужийн сонгуульд явж байхад дэлгэц дээр санал өгөөд, тэгээд Үндсэн хуулийн шүүхээр тэрийг нь хорисон. Гэхдээ нэг ч удаа будлиан гарч байгаагүй гэж байгаа. Зарга гараагүй. Гэхдээ нотлох баримт үлддэггүй гээд. Тэгээд Голландаас бол тэр нотлох баримт үлддэг сканнертай тийм машиныг авсан гээд. Үнийг нь асуусан чинь 7, 8 мянган еврогийн үнэтэй гээд, би бас хэсгийн хороогоороо үржүүлээд бодохоор өндөр тоо гараад, тэгээд за, манайд бол одоо энэ их олон тархай бутархай олон хэсэгтэй газрууд хэцүү юм байна даа гэж бодоод өнгөрсөн шиг. Тэгэхээр энэ олон газраас сонголт хийгээд энэ богино хугацаанд ингэх боломж байдаг юм уу, үгүй юм уу? Ингээд дахиад одоо нэг нээлттэй хаях ийм асуудал руу орж байх шиг байна аа гэж. 

Түрүүн тэр Энхболд гишүүний гаргаад байгаа тэр хайрцаг гэдэг дээр бол ингэж ойлгосон шүү дээ. эвдэрсэн тохиолдолд гэж байгаа. Гар ажиллагаанд шилжинэ гэж бас нэг үг байгаа биз? Тэгэхээр эвдэрсэн тохиолдолд тэр санал авах хэсэг дээр мянга хэдэн зуун хэсэг дээр юмыг яаж мэдэх вэ, эвдрэл гарлаа гэж бодъё, тэгвэл гар ажиллагаанд шилжсэн тохиолдолд тэр машин дотор хийх үү, машин дотор хийх үү, хайрцаг дотор хийх үү гэдгийг бас бодмоор юм үлдэж байна лээ шүү гэдгийг бас давхар хэлэх нь зүйтэй байх. Буруу биш ээ. Тийм хуулийн заалт нэг байгаа шүү. 

З.Энхболд: Наадах чинь яригдаж байгаад ороогүй. Яагаад гэхээр Филиппинд эвдэрсэн бол гараар тоолно гээд оруулсан чинь машинуудаа бүгдийг нь эвдэлсэн юм байна лээ. Тийм учраас манай ажлын хэсэг дээр наад санал чинь яваагүй юм. 

Д.Лүндээжанцан: Яваагүй юм уу? 

З.Энхболд: Тийм. Тэгэхээр өөрөө одоо. 

Д.Лүндээжанцан: Эвдэрсэн тохиолдолд гар ажиллагаанд шилжинэ гэсэн нэг үг байсан шүү дээ. 

З.Энхболд: Тэр байхгүй болсон. Одоо саналын хайрцаг бол зөвхөн зөөврийн гэж ойлгож байгаа. Тэгээд одоо ямар ч байсан гарцаа хайгаад бид энэ ажиллагааг хуулийг хэрэгжүүлэхийн төлөө явах л шаардлага байна. 

Д.Загджав: Хууль хэрэгжүүлэх гэж хуулиа өөрчлөөд, хууль тогтоогч нар өөрсдөө ингэж болохгүй биз дээ? Ийм учраас тэр чанаргүй хэрэгждэггүй, хөрс суурин дээрээ бууж өгдөггүй, тэр олон зуун хууль чинь бий болсон байхгүй юу. Ийм утгагүй юм хийж болохгүй ээ. Тийм болохоор энэ шинжлэх ухаан, технологийн тэргүүний ололтыг бид нар олж ашиглах ёстой. Ганц энэ саналыг аваад олон орон явуулж байгаа. Тэр автомат бүрэн процессыг хийж чадах тийм машиныг бид нар сонгон шалгаруулах байдлаар олох ёстой. Түүнээс биш, эндээс аягүй бол сонирхолын зөрчил байгаа шүү. Энд хамгийн их санаа тавиад, хамгийн их энийг хамгаалаад байгаа улсууд нь өөрсдөө тэр гэрээг хийсэн, ингээд явж байгаа. Тийм болохоор тэгж болохгүй шүү. Нөхөд минь. 

Ж.Сүхбаатар: Загджав гишүүн ээ, дэгээрээ явъя. 

Д.Загджав: Наадах чинь бол төрөө байгуулах сонгууль явуулах асуудлыг бид нар шийдэх тэр машины асуудлыг ярьж байна. 

Л.Болд: Би хурлын эхэнд нөгөө горимын санал нэрээр ер нь эхлээд бид нар чинь улс төрийн хариуцлагыг ярих ёстой юм биш үү гэж тавьсан нь тохиолдлын биш юм аа. Би гэнэтхэн өнөөдөр давхиж орж ирж байна гэсэн юм биш. Угаасаа анх энэ Сонгуулийн хуулийг өргөн барьсан, боловсруулах ажилд гар бие оролцож, анхнаасаа энэ үнэхээр Монгол Улс дахин энэ 7 сарын 01 шиг ийм шившигт үйл явдал руу очиж, улс орноо сөнөөчихвий гэдгээсээ үнэхээр санаа зовж явдаг олон гишүүдийн нэг учраас энэ асуудлыг бол оны эхнээс байнга шахаж шаардаж, энэ их чухал шүү гэдэг асуудлыг байнга тавьж байсан. Тийм учраас түрүүн Лувсанжав дарга ярьж байна. Ардчилсан намын бүлгийн хурал дээр танилцуулж байсан гэж. Тэр асуудал миний саналаар тавьж байсан юм. 5 сард. Тэгэхэд 5 сар хүртэл асуудал тавьсан. Та нар одоо энэ төсөв баталсан, та нар юу хийж байна гэхэд Сонгуулийн ерөнхий хороо юу ч хийгээгүй гэсэн, яагаад гэсэн хууль яах нь тодорхойгүй гэсэн. тэгэхдээ юу ярьж байгаа юм бэ, та нар хууль яахыг асуудлыг бодох биш, өнөөдөр мөнгө нь байна, тоног төхөөрөмж байна, ашиглах нь ойлгомжтой, ийм бэлтгэлийг хангаж байх ёстой гээд, тэгээд тэр компаниудтай яриа хэлэлцээрт ороод энэ чинь 5 сараас хойш хангалттай хугацаа өнгөрсөн. 

Тэгээд 10 сард хоёр системээ танилцуулаад, компаниа сонгосон. Сонгосны дараа хэлэлцээр амжилтгүй болсон гэж юу яриад байгаа юм бэ? Тэр чинь эсрэгээрээ байдаг юм байгаа биз дээ? эхлээд нөхцөлөө тохироод, дараа нь сонгосон гэдэг юм байгаа биз дээ? өөрөөр хэлбэл, сонгочихоод одоо өнөөдөр юу ярьж байна гэхээр тэд нар олон яриад, Монголын хууль зөрчсөн гээд хөөгөөд явуулсан гээд, Америкуудыг хөөгөөд явуулсан юм байна л даа. Одоо бид нар ийм сканнер гээд Их Хурлын гишүүдийг өнөөдөр ийм байдалд хүргэчихээд одоо харж байгаарай. Одоо энэ сонгуульд ямар нэгэн ийм юмтай ирнэ. Тэр чинь хугацаа орно шүү дээ. тэр чинь нарийн тоног төхөөрөмж шаардлагатай. Ийм юмтай ирээд, энийг нь намууд зөвшөөрөхгүй ээ. За, тэгээд сонгуулийн будлиан гарна, дахиад Эрдэнэтэд өндөр албан тушаалд явж болно, энэ улс орон чинь юу болж үлдэх вэ, тийм ээ? Үнэхээр энэ бол ийм асуудал байгаа юм. Тэгээд Их Хурал тогтоол гаргахад би бол бүрэн дэмжсэн хоёр үндэслэл байсан. нэгд, бол үнэхээр энэ ийм хариуцлагатай учраас энэ дээр бол ердийн компьютер авч байгаа юм шиг тендер зарлаж болохгүй. угаасаа энд үйлдвэрлэгчид нь хязгаарлагдмал, тэр дотроо ингээд үнэхээр томуудыг гээд эхний 5-ыг гээд сонговол бүр хязгаарлагдмал. Тийм учраас шууд гэрээ байгуулах хэрэгтэй. Нэг. 

Хоёрт, бид нар Америкийн компанитай тэр үед сонгосон гэж байсан учраас Америкийн компани сонгох юм байна. Зөв. Яалаа, Америкийн компани сонгох яагаад энэ дээр зөв гэхээр эргээд энэ техник чинь ямар нэгэн халдлага байж болохгүй, одоо ингээд явж байтал гэнэтхэн, би бол эд нарыг үнэхээр авлигал авсан гэж бодохгүй байна. Аваа ч үгүй. Тэр ойлгомжтой. Гэхдээ ямар нэгэн, хэн нэгэн хэлж байгаа биз дээ. ийм эргэлзээ гарч болохгүй. Америк ямар хуультай гэхээр хэрэв гадаад оронд ч гэсэн та авлигал өгсөн бол шоронд ордог. Тийм учраас өнөөдөр Монголд ямарваа нэг тендерт ялсан Америкийн компани нэг ч байдаггүй. Нэг ч байдаггүй юм шүү. Тийм учраас энэ дээр чухамдаа та нар шууд гэрээ хийж байгаа юм байна. Тийм учраас Их Хурал тогтоолыг нь гаргаж өгөх ёстой. Гаргасан. Тогтоол гарсан, шалгарсан компанитайгаар нэг өдөр хэрэлдсэн. Одоо бид нар Солонгосын сканнерийг оруулж ирнэ гэж байгаа асуудлыг өнөөдөржингөө бид хэрүүл хийгээд сууж байгаа. Гэхдээ үүний улс төрийн хариуцлагыг бид ярьсан байхгүй юу. Ийм сонгуулийн хороо. 

Лувсанжав гуай бол Хууль зүйн сайд байсан, Их Хурлын Тамгын газрын дарга байсан. Үнэхээр Монголын толгой хуульч. Үнэхээр одоо асар том төрийн зүтгэлтэн мөн. Гэхдээ өнөөдөр яг бүтэн жилийн турш Сонгуулийн хороог хуулийн хүрээнд энэ сонгуулийг нэг эргэлзээгүй нэг муу техник авчирч тавиад явуулчих тийм хэмжээнд энэ хороог удирдаж чадсангүй ээ. Тийм учраас бид ийм хүнтэйгээ зүтгэсээр байгаад, тийм ээ? Сонгууль дээр очоод, дараа нь тэр хариуцлага, сонгуулийн дараа бид нар дахиад нөгөө муу хэнийг чинь яагаад, тийм ээ? Гишүүн таны асуултад хариулъя гээд нэг онигоо болсон бид нар явдаг шүү дээ. дахиад тэр рүү очих уу, эсхүл өнөөдөр үнэхээр энэ сонгуулийг нэг ямар нэгэн эргэлзээгүй явуулах аль аль одоо улс төрийн хүчин, тэр гудамжинд ялангуяа шаардлага тавиад байгаа, хатуу жагсаад байгаа тэр улс төрийн хүчинтэйгээ бүгдтэй нь нийцсэн ийм сонгууль явуулах уу гэдэг асуудлаа ярих хэрэгтэй. Энэ бол хувь заяаны асуудал шүү. Одоо бол би хувь хүний асуудал ерөөсөө ярихгүй. Баяндүүрэн энд сууж байна. Сонгуулийн хороо 90 оноос хойш намайг Бага хуралд байхаас хойш тувт л энэ Сонгуулийн хороонд байсан. Үүнээс хойш хичнээн сонгууль будлив, тийм ээ? Шинээр томилогдсон дарга нар байж байна. 

Үнэхээр одоо тэгээд бид дараа нь хувь хүний асуудал ярих юм уу? Хаашаа юм? Хувьсгал гарна шүү дээ. энэ чинь. Тэгээд дараа нь яах юм? Юу ярих юм бэ? Бид нар? Энэ муу техникийн нэг хэн ч өөлөхөд эргэлзээгүй нэг юм авчраад тавихад болох байхгүй юу. Тэр бүх компаниуд цөөхөн компани бий. Бүгдээс нь албан ёсны бичгээр өгсөн саналууд байгаа. Байгаа байх гэж найдаж байна. Ийм ийм техник бид нар ийм нөхцөлөөр өгнө гээд. Тэгвэл энийгээ Их Хурлын Байнгын хорооны гишүүддээ хувилаад өгчих л дөө. Тэд нар дундаас нь олон сонгоод таагаад л, эд нар дургүйцээд байгаа юм, муусайн юмнуудыг хөөгөөд явуулсан, одоо үүнээс өөр юм байхгүй энэ тэр гээд ийм хачин гудамжны яриа энд яриад сууж байх шаардлагагүй. Энд ярьж байгаа нь зөв шүү дээ. Занданшатар аа. Угаасаа хуулиараа Байнгын хороон дээр хэлэлцэж, зөвшилцөнө гэж байгаа юм шүү. Өөрөөр хэлбэл, зөвшилцсөн нөхцөлд эд нар техник авах хэрэгтэй. Тэгэхгүй бол яг ингэх байхгүй юу. Занданшатар. Дараа нь яах вэ, тэр Сонгуулийн хорооны нэг дарга бол Эрдэнэтэд томилогдоод явж болно. Энэ улс чинь тэр шатсан байшинг яах юм, тэр хүмүүсийн сэтгэл шатсаныг яах юм, тэр таван хүний амь насыг яах юм? Одоо дараагийн жил юу болох юм? Одоо энэ их мөнгөн дээр Монгол Улс очно. Энэ их хөгжлийн шинэ гарц. Бид ядахдаа нэг ийм Сонгуулийн хуулиа янзалсан шигээ энийг нэг янзалж яагаад болдоггүй юм бэ? Яагаад энд ярьж болдоггүй юм бэ? Тийм учраас энийг бол цөмөөрөө зөв чиглэх хэрэгтэй шүү гэдгийг хэлэх хэрэгтэй байна. 

Ж.Сүхбаатар: З.Энхболд гишүүн 

З.Энхболд: Сонгуулийн хуулийг гаргахад технологи ашиглах талаар маш их бодсон, тэгээд хурууны хээтэй ухаалаг үнэмлэх, санал тоолдог машин хоёр дээр энэ шинэ сонгуулийн санал авах процесс бол сонгуулийн өдрийн ажиллагаа бол одоо их тулгуурлаж байгаа л даа. Энэ хоёр байхгүй бол энэ сонгууль явахгүй гэсэн үг. Тэгээд үүний хуулийг гаргахдаа Сонгуулийн ерөнхий хорооны урд нь сонгосон байсан. Тэр дэлхий нийтийн жишигт нийцсэн, дэлхийн хамгийн том компанийг сонгосон юм байна лээ л дээ. Хамгийн олон юу зарсан. Тэгээд тэдний машиныг тооцож байж энэ Сонгуулийн хуулийг гаргасан. Одоо хууль гаргасны дараа тийм гэрийн сканнер аваад ирэхээр энэ бол ажиллахгүй гэсэн үг. 

Тэгээд ийм хариуцлагагүй шийдвэр гаргасан Сонгуулийн ерөнхий хороо, тэр нэг ажлын хэсэг. Баяндүүрэн ахалдаг юм байна. Наранбат, Гүенбаатар, Баатарсайхан, Чинбат, Ганзаяа, Батзаяа, Батболд, Түмэннаст гээд энэ улсуудад бас хариуцлага тооцох ёстой. Бүтэн жилийн турш ганц сонгуулийн санал тоолдог машин авч чадаагүй улсууд дахиад авчирна гэдэгт бол итгэл алга аа. Тэгээд эд нарыг бүгдийг нь өөрчлөөд, шинээр байгуулаад явах нь зүйтэй. Шийдвэр гаргаж байгаа хүмүүс эд нар. Өөр хэн ч биш. Баяндүүрэн Лувсанжаваас илүү эрх мэдэлтэй юм байна лээ. Тийм учраас одоо гэрээн дээр гарын үсэг зурж байгаа юм байна лээ. Хоёрдугаар гарын үсэг. Тийм учраас би бол энэ улсуудтай сонгуульд орно гэж итгэл надад үлдсэнгүй ээ. Өөр улсууд тавья. 45.7-г гишүүд минийхээр ойлгож байна гэж би ойлголоо шүү. Бүгдээрээ. Саналын хайрцаг гэдэг бол зөөврийн гэж ойлгогдсон. Лүндээ шиг машинаа эвдэлчихээд тийшээ хийнэ гэж ойлгоогүй шүү. 

Д.Лүндээжанцан: Эвдэрвэл яах вэ? 

З.Энхболд: Эвдэрвэл тэр Америкийн компани хариуцлагаа хүлээнэ. Бид нар биш. 

Ж.Сүхбаатар: Сонгуулийн автоматжуулсан системийн тухай хуульд гар ажиллагаанд шилжих асуудлаар зохицуулалт бол бий л дээ. Бүрэн ажиллахгүй бол. Одоо Н.Энхболд дарга

Н.Энхболд: Гуравхан зүйл хэлье. Хуулийн хувьд ойлголт нэгтэй байгаа. Дахин Байнгын хороон дээр санал хураагаад, тэрийг хагалаад байх бол угаасаа буруу жишиг үүсгэнэ. Шаардлагатай гэж үзвэл хуралдааны протокол тэмдэглэлд хэлсэн үгнүүдийг харж байгаад тэгээд тайлбарлаад явна.

Ж.Сүхбаатар: Тийм. Түүгээрээ л байгаа шүү дээ. 

Н.Энхболд: Тэгэхээр одоо энэ хуулийн заалтыг юу гэж ойлгож байна гэдэг санал хураах асуудал бол утгагүй гэж бодож байна. Нэгд. 

Хоёрт, ойлголт. Тэр чуулганы хуралдаан дээр нэгдсэн хуралдааны протоколоор хэн, яаж хэлээд тэр нь дэмжигдээд явсан байна, түүгээрээ л ойлгоно шүү дээ. Одоо өнөөдөр ойлгосон байлгүй дээ. Лувсанжав дарга. Тийм. Тэгээд хоёрт, энэ бол арай биш ээ. Тийм. Би бол тэгж бодож байна. Аль ч талаас нь бодсон. Автоматжуулсан системийн тухай хуулийн заалт, сая гарсан хууль, логик ойлгоод явсан батлагдсан бүх юмнуудтай харьцуулахад зүгээр сканнерээр уншигдаад явуулбал. Өнөөдөр санал хураавал энэ бол дэмжигдэхгүй байх аа гэж би бодож байна. Зүгээр бодвол асуудлынхаа учир агуулгыг утга агуулгыг нь дээшлүүлэх гэж янз бүрийн үг хэрэглэж байгаа байх л даа. Гишүүд бол бас. 

Миний хувьд бол бас манай бүлгийг юм уу, одоо манайхаас энэ талын асуудалд оролцож байгаа хүмүүсийг хардаж сэрдсэн явдал гардаг юм байна лээ. Гарсан юм байна лээ. Тийм юм огт байхгүй ээ гэдгийг би хариуцлагатай хэлмээр байна. Хууль гараад өөрчлөгдөнгүүт тэр дагуулаад ийм юм олж ирсэн гэж бодохгүй байна. Яагаад гэвэл урд нь Лувсанжав дарга түрүүн би хэлсэн. Ажлын хэсгийн ахлагчийн хувьд надад энэ нөгөө бид нарын сонгосон байсан машин чинь яг өгөх, авах дээрээ тулаад гэрээ байгуулах гэсэн чинь ийм ийм нөхцөлүүд тавиад байна. Тэр нь хэн ч харсан арай ч ийм нөхцөлөөр ингэж юм тулгаж болохгүй гэсэн ийм ойлголт төрөхөөр юмнууд байна лээ. Өнөөдрийн хэрүүл дунд Лувсанжав даргын түрүүн хэлсэн юмнуудыг хүмүүс сайн гүйцэд ойлгосонгүй бололтой. Тогтоод суугаад үзвэл үнэхээр болохгүй юм байна лээ. Үнэхээр сайн компани юм бол бидний манай талын эрх ашгийг ч гэсэн бодох ёстой. Яагаад авсан хойноо манай өмч биш байдаг юм? Яагаад авсан хойноо манайх дандаа хариуцлагыг нь хүлээдэг, нөгөө компани хариуцлагыг нь огт хүлээдэггүй шахуу тийм юмнууд заалтууд орсон байдаг юм? Энэ юмнуудаа тэр компаниудтай холбоотой сайн мэддэг улсууд руу хэлэх хэрэгтэй шүү дээ. Боль оо, та нар. Бид сонгуулиа зөв явуулах гээд, танай технологийг зөв боломжийн байна гээд сонгосон байхад та нар урдаас нь ийм нөхцөл тулгаж байж болохгүй байх аа. Ядаж хамгийн наад зах нь манай хуультай зөрчилдөөд байна. Болд гишүүний түрүүн хэлсэнтэй санал нэг байна. Яах вэ, хууль яриад том ач холбогдолтой зүйлээ хойш нь тавьж болохгүй ээ гэж. Гэхдээ эцсийн дүнд эд нар чинь энэ хүмүүсийг дүгнэхдээ хууль зөрчсөн үү, үгүй юу гээд дүгнэнэ шүү дээ. нэг нь гарч ирээд, чи яагаад хууль зөрчсөн гэрээн дээр хэнтэй хуйвалдаад, хэнээс хэдэн төгрөг аваад ийм гэрээ байгуулав гэдэг асуудал яригдана шүү дээ. Тэгэхээр би бол эд нарыг ойлгож байна. 

Одоо гурав дахь юм миний санал юу гэхээр варианттай орж ир ээ. Хуульд заасан технологид нийцсэн ийм юмнууд байна аа. Түрүүн гаргасан шийдвэрээ бид нар барих хэрэгтэй. Одоо цаг хугацаа байхгүй. Одоо энэ машиныг чинь авчихаад зүгээр авчраад 6 сарын дотор багтаж авчраад тавиад хэрэгжүүлэх ажил биш. Өчнөөн олон хүн сургана. Хөтөлбөр юмнуудыг нь бүгдийг шалгана. Баталгаатай болгоно. Хүмүүсээ бэлтгэнэ. Асар их ажилтай юм байна лээ. Тэгэхээр цаг хугацаа хожих үүднээс тэр түрүүчийн гарсан шийдвэрийнхээ дагуу шууд гэрээ хийх эрхийг нь хэвээр үлдээгээд тэгээд Лувсанжав дарга аа, варианттай хувилбар оруулж ир ээ. Хуулийн заалтад нийцсэн. Тэгээд ярья. Өөр бусдаар бол одоо их сайн ойлголцлоо гэж бодож байна шүү дээ. Харамсалтай нь зарим үг хэлсэн хүмүүс маань дэндүү агуулгаасаа халиад жаахан бие бие рүүгээ дайрсан юм яриад цаг аваад байгаад байх шиг байна л даа. 

Ж.Сүхбаатар: Г.Занданшатар гишүүн 

Д.Загджав: Сүхбаатар дарга аа, энэ ажлын хэсгийн ахлагчаас нэг зүйлийг тодруулъя, тэгэх үү? Ганцхан зүйл. Тэгэхээр Энхболд дарга аа, нэг юм асуусан юм. Зүгээр одоо байна шүү дээ. бид нар хугацаагүй гээд байх юм. Интернэт рүү өнөөдөр мэдээ бичээд энийгээ зарлаж болохгүй юу? Энд их хугацаа орох юм уу? Ийм боломж байна. Дээр нь бид нар байна шүү дээ. Их Хурлынхаа шийдвэрийг эргэж харах хугацаа байна. 6 сар байна. Юу яриад байгаа юм бэ? 6, 7 ч сар байна. Бараг. Тэгээд ийм байж байхад чинь бид нар саналыг автоматаар авахтай холбоотой арга ажиллагааг өмнө нь байсан хуулийн хүрээнд Их Хурлынхаа шийдвэрийг эргэж хараад зохион байгуулсан ч болохоор байна шүү дээ. Энэ боломжуудыг ямар үндэслэлээр үгүйсгээд байгаа юм бэ? 

Н.Энхболд: Би үгүйсгээгүй л дээ. тийм боломжууд байгаа. Хэрэглээд тэр нь цаг хугацаанд нь багтах нь уу, үгүй юу л байна. Яг энийг чинь авчраад тэр олон хэдэн мянга, мянга хэдэн зуун, 2500 машин байгаа. Бид нар чинь хэсгийнхээ хэмжээг жижиглээд цөөхөн хүнтэй болгоод тоог нь нэмсэн. Тэр болгон дээр ажиллах саяын Лүндээ даргын асуугаад байгаа шиг жижиг сажиг техникийн саатал гарахад хүртэл яах вэ гэдэг юмнуудаа их найдвартай, бэлдсэн сургалт явуулсан байхгүй бол энэ үнэхээр төвөгтэй ажил юм байна лээ. 

Д.Загджав: Монгол Улсын, Тийм ээ, тийм. Ойлгож байна. Монгол Улсын Их Хурлын баталсан хуулийг Монгол Улсын иргэд, ялангуяа энэ чиглэлээр бол төрийн бүх албан хаагч, төрийн болон орон нутгийн бүх төсөв захирагч энэ хуулийг чинь мөрдөөд, энийг биелүүлээгүй бол хариуцлага хүлээгээд явж байгаа шүү дээ. Бүр эрүүгийн хариуцлага хүлээж байгаа шүү дээ. Тэгэхэд бид нар одоо энийгээ өөрсдөдөө зориулаад, өөрчлөөд байж болохгүй шүү дээ. 

Г.Занданшатар: Уг нь би санаачилсан нөгөө тусгаар тогтнолынхоо баярын хуулийнхаа асуудлаар хэлэлцэх гэж орж ирсэн юм. Гэхдээ энэ чухал асуудал хэлэлцэж байгаа учраас энэ маргаанд гадуур байгаа, сонин хэвлэлээр гараад байгаа нэг шүүмжтэй холбогдуулаад саналаа хэлсэн юм. Яагаад ингэж хэлээд байна гэхээр хамгийн гол юм нь сонгууль шударга, маргаангүй, тооллого явуулах, нийгмийн энэ сэтгүүлчид, бүх хүмүүст хардах, сэрдэх эрх нь бий. Ямарваа нэгэн хардлага, сэрдлэггүй тийм тоолдог эрх зүйн орчныг бүрдүүлж тийм юмаа хийх ёстой. Эрх зүйн орчныг нь бид бүрдүүлэх ёстой. Эрх зүйн орчин дээр маань ацтай өгүүлбэр байгаа юм байна. Энийг дээд шүүх тайлбарлах ёстой юм уу, одоо энэ хуулиа засах ёстой юм уу, ингээд түрүүчээсээ зэс нь цухуйж эхэлж байна. Одоо энийгээ бол нэг мөр болгох хэрэгтэй. Энэ хүрээнд нь Сонгуулийн ерөнхий хороо шийдвэрлэх ёстой. Тэгээд энэ дотор сонгуульд чинь олон улсын төрийн намууд орно шүү дээ. Зөвхөн энэ Байнгын хороонд сууж байгаа гишүүд биш, маш олон улс төрийн намууд орно. Маш олон хүн орно. Зөвхөн энэ Байнгын хорооны гишүүд биш. Тэр бүх хүмүүсийн хардлага, сэрдлэг байхгүй байх ёстой. 

Яагаад би энийг хэлж байна гэхээр сонин хэвлэлээр ийм юм гараад байгаа. Улсын Их Хурлын зарим нэг гишүүд одоо тэр “но”-той, энд тэнд “но” нь илэрч байсан ийм машинуудыг шахах гээд байгаа юм шиг тэгээд хоёрдол болоод байхаар нь энэ оролцох зохисгүй юм байна, ашиг сонирхолын зөрчилтэй юм байна аа, иймд дараа нь харин жинхэнэ тэр сонгуулийн бослого, хөдөлгөөн болох үндсийг чинь эндээс өөрсдөө гаргах гээд байна аа. Улс төрчид оролцохгүйгээр мэргэжлийн түвшинд тэр экспертүүд нь, тэр компьютер техникийн мэргэжилтнүүд нь, Мэдээлэл, технологи, шинжлэх ухааны хүрээлэн, академи гээд байж байна. Энэ бүх газрууд, Тагнуулын ерөнхий газар нь хяналт, шалгалтаа тавиад, энэ тоног төхөөрөмжөө хугацаанд нь яаралтай аваад, хууль нийцсэн тоног төхөөрөмжөө аваад шийдэх хэрэгтэй. Энэ чиглэл юмнуудаа бол өгөх хэрэгтэй. Тэр компанийн тийм юмыг ав гэж бид нар эндээс заах юм уу, татгалзах ямар ч үндэслэл алга. Тэр хуульд заасан сонгуулийг хамгийн хуулийг шударга явуулах. Эцсийн эцэстээ нэг, хоёр хүн л тэрнийг хариуцлага хүлээх ёстой шүү. Шийдвэр гаргах механизм хүлээх ёстой. 

Ж.Сүхбаатар: Ингээд гишүүд асуулт асууж, үгээ хэлж, саналаа гаргалаа. Тэгэхээр эхний асуудлын тухайд бол ер нь хуулийн үг бол шийдлийг л Байнгын хороонд танилцуулж зөвшилцөнө гэж байгаа юм л даа. Зүгээр энэ дээр бол шийдэл гэж байгаа. Тэгэхээр саяын хэлдгээр бол яг тендер гээд явах уу, үгүй юу гэдэг нэг өөр асуудал. Шийдэл гэдэг нь ерөнхийдөө ийм зарчмаар саяын манай гишүүд яриад байна. Ийм байя, стандарт ийм шаардлагаар ингэж ингэж ийм байх ёстой гэж. Тэгэхээр бид нарын хувьд одоо ийм л асуудал байна л даа. Одоо бол ерөнхийд нь нэгд бол дахин оруулж ирэхээр Сонгуулийн ерөнхий хороонд үүрэг өгөх. Хувилбартайгаар. Нөгөө асуудал нь бол одоо ингээд бил танилцсан гэдгээр танилцлаа гэж хэлээд ингээд Сонгуулийн ерөнхий хороо хуульд заасан өөрийнхөө эрх хэмжээнийхээ хүрээнд ажиллаад явах ийм л юм байгаа л даа. 

Тэгэхээр би одоо энэ эхний хувилбараар нь яах вэ, зөвшилцөнө гэж байгаа. Гэхдээ зөвшилцөнө гэдгээ хууль зүйн юун дээр хоёр аргаар хэрэглэж байгаа. Зөвшилцөнө гэдэг дээр бол шийдвэр гаргахыг бас нэг зөвшилцөнө гэж байгаа юм. Шийдвэр гаргахгүйгээр санал солилцохыг ч бас зөвшилцөж байж гэж ингэж аль алинаар нь яваад байгаа л даа. Манай Хууль зүйн яаман дээр бол. Манай практик дээр. Тэгэхээр энэ дээр эхний юугаар явах уу, гишүүд ээ? Сонгуулийн ерөнхий хороо хувилбартайгаар дахин асуудлыг оруулж ирэх. Тэгээд яаралтай. Тэгээд тэр Сангийн яам, Засгийн газар анхаарна биз. Улсын төсөвт байгаа тэр мөнгө хураагдах, хураагдахгүй асуудал дээр анхаарлаа тавьж ажиллах ёстой байх. Шаардлагатай бол Байнгын хороон дээр эндээс хэлж өгөх ёстой байх л даа. Э.Бат-Үүл гишүүний хэлээд байснаар Улсын Хурал шийдэх хэрэгтэй л дээ. 

Э.Бат-Үүл: Би гэхдээ Лувсанжав даргад анхааруулж хэлэхгүй бол энэ Лүндээжанцангийн хэлсэн үг аягүй будлиулна шүү. Юугаар нь би будлиулна гэж хэлээд байгаа гэхээр битгий энэ сонгуулийн тоног төхөөрөмж дээр мөнгө битгий хайрлаарай гэж хэлэх гээд байна шүү. Яагаад гэхээр байна шүү дээ. Хамгийн сайн машиныг л авчир. Хамгийн сайн машиныг авчир. Мөнгө битгий хайрла. Яагаад гэхээр энэ бид нар энэ зөвхөн 2012 оны сонгуульд хэрэглээд хаях гэж байгаа, Лувсанжав дарга аа, 2012 оны сонгуульд хэрэглээд хаях гэж байгаа юм биш. Тийм биз дээ? тийм ээ? Энэ чинь бүх шатны сонгуульд хэрэг болно. Маш чухал асуудал. Улс төрийн хувьд. Дараа нь наадах чинь нэг ингээд сурах юм бол ерөөсөө Монголд сонгуулийн маргаан байхгүй болно. Энэ бол Монгол Улс цаашид улс төрийн тогтвортой улс орон болно гэсэн үг. Энд бид нар мөнгө хайрлах хэрэггүй. Тийм учраас тэр одоо Лүндээжанцан их үнэтэй юм байна лээ энэ тэр гэж. Тэр үнэ мөнгө хамаагүй. Их Хурлын гишүүд тойрогтоо хаядаг мөнгөө нэмэгдүүлэх болохоороо зүгээр сарвайж очоод 50 тэрбум төгрөг нэмүүлдэг шүү дээ. 

Д.Лүндээжанцан: Ийм зовлон эд нарт байсан байна аа, тэрийгээ бод оо гэж хэлсэн шүү дээ. 

Д.Загджав: Сүхбаатар дарга аа, тэгэхээр байна шүү дээ. Наадах юундаа дахин хэлэлцэнэ гэж байна шүү дээ. Үүрэг өгөөд, дахиад сонгоё гэж. Энэ дээрээ ингэмээр байна, хар аа. Сонголт байх ёстой. Тийм учраас гэрээнд гэдэг компанийн техникийн үзүүлэлт, үнийн саналыг бас оруулж ир гэдгийг. 

Ж.Сүхбаатар: Ингээд байна шүү дээ. Ерөөсөө санал хураая. Сонгуулийн ерөнхий хороонд хувилбартайгаар дахин яаралтай Улсын Их Хурлын Төрийн байгуулалтын юунд буцааж эргэж танилцуул гэдэг энэ асуудлаар саналаа хураая. Энэ саналыг дэмжиж байна уу? Гишүүд. 

11-ээс 9.

Д.Загджав: Хугацаа заая.

Ж.Сүхбаатар: За, энэ асуудлыг. 

З.Энхболд: 45.7-гийн талаар гурван тайлбар гарлаа. Лувсанжавынх, Энхболдынх, Лүндээгийнх гээд. Алинаар нь явах юм? 

Ж.Сүхбаатар: Тэр хууль дээрээ та хэлсэн шүү дээ нөгөө байгаа. 

З.Энхболд: Хууль дээр чинь ойлгомжгүй байна шүү дээ. Алинаар нь явах юм? 

Ж.Сүхбаатар: Ингээд энэ асуудлыг ингээд шийдлээ. 

Ч.Сайханбилэг: Протоколоороо явчих. 

Ж.Сүхбаатар: Хоёр дахь асуудал руугаа оръё. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийн Н.Батбаяр нарын гишүүдийн төслийн анхны хэлэлцүүлгийг хийе. 

За, энэ дээр асуулт асуух гишүүд байна уу? Н.Энхболд гишүүн 

Н.Энхболд: Би нэг чөлөө хүсэх гэсэн юм. Хоёр хууль байгаа. Тэр нэг нийтийн баярын өдөр болгоё гэдгийг би дэмжиж байгаа. Гэхдээ нэг удаа. Нөгөө цол олгох гэдгийг бол дэмжихгүй байгаа. Тэгээд би. 

Ж.Сүхбаатар: Тэгээд хуульд өөрчлөлт орвол байнга л байна л даа. Жил болгон гэвэл өөр хуулийн төсөл л. 

Н.Энхболд: Баярын өдрийг дэмжиж байна. Цолыг дэмжихгүй байгаа шүү. За. 

Ж.Сүхбаатар: Асуулт асуух өөр гишүүн байна уу? Энэ чинь ингээд шийдэх гээд байна шүү дээ. 

Ч.Сайханбилэг: Байхгүй байна. 

Ж.Сүхбаатар: Саналаа хэлэх гишүүн байна уу? 

Ч.Сайханбилэг: Алга байна. 

Ж.Сүхбаатар: С.Бямбацогт гишүүн 

С.Бямбацогт: Саналын томъёолол гаргаад бэлдээд өгсөн байгаа. Бэлдээд тавьсан. Тийм. Хуулийн 1 дүгээр зүйлийн 29-н гэдгийг 29, 30, 31 гэж гурван өдөр амаръя гэж байгаа юм. 

Ж.Сүхбаатар: Тэгвэл одоо анхны хэлэлцүүлгээр энэ чинь яах боломжгүй. 

С.Бямбацогт: Тэртээ тэргүй бид нар 29-нд амрах юм бол 30, 31 гээд хоёр өдөр ёолкдоод өнгөрдөг шүү дээ. Тэгээд дөрвөн өдөр нэг мөсөн амардаг болъё л доо. Яагаад олон хоног амарч болдоггүй юм? Амарсан шиг амраад. 

Ж.Сүхбаатар: За, тэгвэл энэ саналаар санал хураая. С.Бямбацогт гишүүний саяын хэлсэн саналаар санал хураая. Энэ саналыг дэмжиж байгаа гишүүд. 

Г.Занданшатар: Юу вэ, одоо энэ чинь асуулт, саналуудаа явуулчихаад. 

Ж.Сүхбаатар: Үгүй ээ, яах вэ. С.Ламбаа гишүүн, Г.Баярсайхан гишүүн эд нар бол бичгээр яг хэлээд яах аргагүй гарлаа. Тэгэхдээ баараггүй би энэ хоёр асуудлыг дэмжиж байгаа шүү гэсэн. Үгүй ээ, Д.Одхүү гишүүн хэлээгүй л дээ. Ирцэнд аваагүй, ороогүй л дээ. Анхнаасаа ирцэнд ороогүй л дээ. 

Ч.Сайханбилэг: Саналаа хураая. 

С.Бямбацогт: Ингэсэн юм. 29-нд амраад, 30, 31-н байгаа шүү дээ. 30, 31 ёолкдоод ерөөсөө тэртээ тэргүй амралт байгаа байхгүй юу. Хоёрын хооронд ажилласан нэртэй.

Ж.Сүхбаатар: Дотор байсан гишүүдийг дууд даа. 

Г.Занданшатар: Ажил байна шүү дээ. хаалтын баланс энэ тэр хийнэ гээд ер нь яг оны эцэст ажилтай байдаг байхгүй юу. Ажилладаг байхгүй юу. Бүр. 31-нд шөнөжин ажилладаг хүмүүс байна шүү дээ. 

Ч.Сайханбилэг: Саналаа хураагаад явъя. 

Г.Занданшатар: Болохгүй. Ингэх юм бол харин болохоо байна. 

Ж.Сүхбаатар: С.Бямбацогт гишүүний саналаар санал хураая. С.Бямбацогт гишүүний саяын гаргасан, 39, 30, 31 тэр өдөр амаръя гэдэг саналыг. 

Г.Занданшатар: Хэрэггүй ээ, буцаад авчих аа. 29-өөрөө л явъя. Ганцхан 29 тэмдэглэлт баярын өдөр. 

Ж.Сүхбаатар: За. Саналаа. Энэ асуудлыг дэмжиж байгаа гишүүд. 

11-ээс дэмжигдсэнгүй. 

Энэ санал дэмжигдсэнгүй ээ. За, ингээд санал хэлэх гишүүн байхгүй болохоор шууд санал хураалтаа. 

Д.Энхбат: Сүхбаатар аа, товчхон. 

Ж.Сүхбаатар: За. Д.Энхбат гишүүн

Д.Энхбат: Яах вэ, протоколд оруулах гэсэн юм. Энэ маргааныг ажиглаад байхад Монгол Ардын нам, Ардчилсан нам хоёулаа үнэхээр Монголын үндэсний баяруудыг маш их улс төржүүлж байгаа байхгүй юу. Одоо жишээ нь, Монгол Ардын нам бол эх орончдын өдөр гээд, бусад нь эх оронч биш юм уу? Би юу хэлэх гэсэн юм бэ гэвэл тодорхой санал хэлэх гэсэн юм. Энэ мөчөөс эхлээд үнэхээр би бол 21 оны хувьсгал, ардчилсан хувьсгалыг маш чухал адал явдал, үйл явдал гэдгийг зөвшөөрдөг. Гэхдээ энэ бол Монголын дотоодын хувьсгал. Өөрөөр хэлбэл, нэг Монголчууд нөгөө Монголчуудаа ялсан хувьсгал шүү дээ. аль аль нь. Харин би юу хэлэх гэсэн юм гэвэл 11 оны хувьсгал бол бүх Монголчууд улс орноо сэргээн босгосон. Тийм учраас нэг хүсэлт байна. Түрүүн өдөр хэлсэн байх. Энхболд гишүүн. 11 сарын 26 бол үнэхээр анхны Үндсэн хууль бол Монгол Улсын коммунист болгосон. Тийм учраас ер нь цаашид энэ үндэсний чанартай баяруудыг улс төрийн намууд өмчлөхөө болиоч ээ. Би жишээ нь, Монгол Ардын намын баярыг бол 100 хувь дэмжиж байна. Баяр болоосой гэж. Гэхдээ эх орончдын баяр биш. Яагаад гэвэл бусад нь эх оронч биш учраас. Тийм учраас энэ сонин хэрүүлээ болиод, үнэхээр үндэсний Монгол Улсаа сэргээн байгуулсан энэ өдрөө албан ёсоор тэмдэглээд, бусад баяруудаасаа татгалзаач ээ. Нэрнүүдийг нь солиоч ээ гэж хүсэж байна. 

Ж.Сүхбаатар: За, энэ анхны хэлэлцүүлэг хийхийг дэмжье гэсэн томъёоллоор би санал хураалт явуулна шүү дээ. Одоо бол. Одоо өөр нэг ганц, хоёр гишүүн буцаад дууд даа. 

Г.Занданшатар: Протоколд юм хэлэх гэсэн юм. 

Ө.Энхтүвшин: Ирцтэй байлгамаар байна. Энэ дараа нь юу болно шүү. Би нэг үг хэлье. 

Ж.Сүхбаатар: За. 

Ө.Энхтүвшин: Би бол энэ санаачлагчдын нэг л дээ. Тэгээд бүлгийн хурлаар ярьсан юм. Манай бүлэг бол юу гэж үзэж байгаа вэ гэвэл энэ жилийн тухайд 12 сарын 29-нийг амралтын болгохыг бол дэмжиж байна. Энэ жилийн тухайд. Бусад тэр баяр наадмын хуульд өөрчлөлт оруулах болон тэр хасах тэр бусад асуудлыг зөвхөн энийг дэмжиж байна. Бүлэг. Энэ үүднээс уучлаарай, би бол хэдийгээр хууль санаачлагч боловч бүлгийнхээ шийдвэрт захирагдахаас өөр аргагүй болж байна аа. Тийм учраас энэ дээр бол их ирцийг бүрэн байлга. Ийм л санал хураалт. Яг нэг нэгээр нь санал хураалгана. Тийм. 

Ж.Сүхбаатар: Тийм. Хоёр тусдаа хуулийн төслийг хоёр тусдаа хураалгана л даа. 

Ө.Энхтүвшин: Тийм. Нэг нэгээр нь хураалгана. 

Ж.Сүхбаатар: Тэгнэ ээ. Сая гурван гишүүн бол сая тодорхой саналаа хэлээд ингээд Ламбаа, Баярсайхан, Н.Энхболд гурав бол тодорхой хэлсэн. Д.Одхүү гишүүн нөгөө түрүүн ирцэнд ороогүй. Утсаар болохоор нөгөө ирцэнд ороогүй болохоор чинь бас болохгүй. Үгүй ээ, үгүй. Ирцэнд орчихоод энэ чинь дэгээрээ бол бүр асуудал үүснэ шүү дээ. 

Н.Батбаяр: Зүгээр ингэж бай. Үнэхээр би хэлж байна. Энэ асуудлыг Их Хурал нэг тийш болгох ёстой. Би санаачилсан хүний хувьд хэлье. Монгол Улс Тусгаар тогтнолоо сэргээн тогтоосныхоо баярыг тэмдэглэхээс татгалзаж байна гэж Их Хурал нь шийдвэр гаргах юм бол уучлаарай, Монгол түмэн энийг чинь ойлгохгүй. Одоо хурал явуулахгүй гэж хэлж байна шүү дээ. 

Ж.Сүхбаатар: Энэ чинь цол олгох, амрах тухай л асуудал шүү дээ. тэрнээс бол тэмдэглэх, тэмдэглэхгүй биш шүү дээ. 

Н.Батбаяр: Уучлаарай, өнөөдөр та нар, тийм үү? Монгол Улс, тийм үү? Түүхээ сана. 2200 гаруй жилийн түүхтэй. Түүхээ үгүйсгээд бид нар ирээдүй рүү урагшаа явахгүй. 

Ө.Энхтүвшин: Батбаяр гишүүн ээ, ингээд яриад байхаар энэ чинь ерөөсөө бүр хачин болоод байгаа юм аа. 

Н.Батбаяр: Хачин болвол болог л дээ. тэгээд. Хэн нь хэн бэ гэдэг нүүрнийхээ маскыг авч хаяцгаая л даа. 

Ж.Сүхбаатар: За, одоо нэг гишүүн л дуудчих. Яг тэгвэл тэгээд 11 болно. Тийм. Энэ төсөл чинь бол жил болгон байгаа шүү дээ. Энэ төслийг чинь дэмжих юм бол жил болгон л болно шүү дээ. 

Г.Занданшатар: Үгүй ээ, тусгаар тогтнолын баяраа жил болгон л тэмдэглэе л дээ. Энэ бол гадны шахалтаар бид нар хэлж ярьж чадахгүй байсан. 

Ж.Сүхбаатар: Занданшатар гишүүн ээ, тэмдэглэх, тэмдэглэхгүй тухай асуудал яриагүй байхгүй юу даа. 

Ч.Сайханбилэг: Саналаа хураая. 

Ж.Сүхбаатар: Харин нэг гишүүн байна. 

Ч.Сайханбилэг: Тэгээд түрүүн 11 байсан. Эсрэгээр нь өгөөд явчих л даа. Тэгээд явсан шүү дээ. Урд талын Байнгын хороон дээр. Тэгээд л яв л даа. 

Ж.Сүхбаатар: Түрүүн хэн гараад явав? Аан, Загджав гишүүн. Тэгье. Дэгээрээ тэгвэл тэгээд явъя. Хуралдаанд оролцоогүй орхиж гарсан бол татгалзсанд тооцно гэсэн юм байгаа л даа. 

Ч.Сайханбилэг: За, эсрэгээрээ явчих. 

Ж.Сүхбаатар: За, тэгвэл эхний санал. Нийтээр тэмдэглэх. Д.Загджав гишүүн бол эсрэг санал өгсөнд тооцогдох нь байна шүү дээ. Хууль санаачлагч учраас чамайг дэмжиж байна гэж энэ дэг дээр чинь байхгүй шүү дээ. 

Н.Батбаяр: Уучлаарай, тийм үү? Хууль санаачлагч хүнийг, тийм ээ? Ирцэнд оруулчихаад дараа нь тэр хүнийг тэр дэмжээгүй гэж хэлж болохгүй шүү дээ. 

Ж.Сүхбаатар: Тэгээд сая бүлгийн шийдвэр. 

Н.Батбаяр: Энхтүвшин гишүүний асуудал өөр асуудал. Тэр тусдаа асуудал. Бүлгийн шийдвэр гарсан, бүлгийн даргыг би ойлгож байна. Тийм биз дээ? энэ хувийнхаа асуудлаас гадна бас намынхаа асуудлыг бодохгүй. 

Ж.Сүхбаатар: Би бол өөрөө зохиож яриад байгаа юм биш шүү дээ? 

Н.Батбаяр: Загджавыг дэмжиж байгаагаар оруулах ёстой. 

Ж.Сүхбаатар: Тэр чинь тэгээд яаж дэгээрээ байх юм? Тэгвэл одоо өөрийг нь дуудъя. 

Ч.Сайханбилэг: Сүхбаатар дарга аа, Загджав гишүүнийг яг юу яая гэж бодоод, орж ирж өгнө гэж бодоод одоо санал хураалгая. Тэр нь нөлөөлөхөөр байвал дуудъя. Нөлөөлөхгүй бол тэгээд явъя. Нөлөөлөхөөргүй бол тэгээд явчихъя л даа. 

Ж.Сүхбаатар: Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг хийхийг дэмжье гэсэн томъёоллоор санал хураая. 

11-ээс 9.

Энэ санал анхны хэлэлцүүлгийг дэмжиж байна. 

Б-д нь Үндэсний их баяр наадмын тухай хуульд нэмэлт оруулах хуулийн төслийн анхны хэлэлцүүлэг хийхийг дэмжье гэсэн томъёоллоор санал хураалт явуулъя. 

Ч.Сайханбилэг: Тэр нөгөө явсан хүмүүс чинь юу гэсэн юм? 

Ж.Сүхбаатар: Н.Энхболд гишүүн бүр эсрэг шүү дээ. С.Ламбаа, Г.Баярсайхан хоёр бол дэмжиж байгаа. 

11-ээс 5. Энэ анхны хэлэлцүүлэг хийхийг. 

Ч.Сайханбилэг: Чуулган дээр орж хураая. 

Ж.Сүхбаатар: Энийг дэмжсэнгүй. Цөөнх Э.Бат-Үүл гишүүн.

Ч.Сайханбилэг: Цөөнх болно.

Ж.Сүхбаатар: Ч.Сайханбилэг.

Ч.Сайханбилэг: Үгүй ээ, энэ цөөнх мөн юм уу? 11-ээс 5. Одхүү орвол зургаа зургаа л юм байна шүү дээ. 

Ж.Сүхбаатар: Үгүй ээ, Одхүү чинь ирцэнд байхгүй байсан байхгүй юу. Анхнаасаа ирцэнд байгаагүй. Энэ чинь сая санал хураачихлаа. Одоо Байнгын хорооноос дээрх асуудлаар гарах санал, дүгнэлтийг Улсын Их Хурлын нэгдсэн хуралдаанд хэн яах уу? Р.Раш гуай яах уу? 

С.Бямбацогт: Би өөрийнхөө санал дээр цөөнх байгаа шүү. 

Ж.Сүхбаатар: Үгүй ээ, энэ чинь зарчмын зөрүүтэй санал гээд сая хураасан шүү дээ. С.Бямбацогт дээр. Дэмжигдээгүй л дээ. Гэхдээ л саналаа татаагүй байна. За, тэгэхээр Байнгын хорооны хурал өндөрлөснийг мэдэгдье. 

Н.Батбаяр: Би зүгээр протоколд нэг юм тэмдэглүүлье. Монголчууд энэ баяраа хэл амгүйгээр хоорондоо ойлголцоод батлаад баярлаад явж байх учиртай. Тиймээс биш, энэ дээр бид нар танай нам, манай нам гэх нь үнэхээрийн утгагүй асуудал аа. 

Ө.Энхтүвшин: Энэ жилдээ тэр нөгөө миний хэлсэн саналыг яах юм? Тэгэхээр? Зөвхөн энэ жилдээ тэмдэглэе гэж байгаа. 

Ж.Сүхбаатар: Үгүй ээ, үгүй. Тэгэхээр энэ чинь таных энэ жилдээ гэвэл энэ хоёр төсөл нөгөө төслийг ерөөсөө унагаж байж тэр чинь нэг удаа тэмдэглэх боломж үүснэ шүү дээ. 

Ө.Энхтүвшин: Зөвхөн энэ жилдээ гэж. Энэ 100 жил учраас. 

Ж.Сүхбаатар: Хууль бол нэг удаа биш шүү дээ. энэ чинь. Шууд байнгын. Тэгэхээр энэ таны санал бол дэмжихгүй гэдгээр явж байгаа шүү дээ. Тэгэхээр чинь энэ төсөл нь унавал таны хэлснээр явна. 

Ө.Энхтүвшин: Зөвхөн энэ жилдээ. 

Ж.Сүхбаатар: Таны хэлдгээр бүр нэг шийднэ гэвэл хуулийн дагаж мөрдөх журмын тухай хууль гэж тусад нь санаачлах хэрэгтэй болно. Эсхүл бид нар хуулийг дагаж мөрдөх журмын тухай хуулийг. /18.25-19.15 Б.Нарантуяа/

Хуралдаан 19 цаг 15 минутад өндөрлөв.

Соронзон хальснаас буулгасан:

